
    Azərbaycan Respublikasının Prezidenti
İlham Əliyev və birinci xanım Mehriban Əliyeva
avqustun 26-da Heydər Əliyev Fondunun dəs-
təyi, Mədəniyyət Nazirliyinin və Prezidentin
Laçın rayonunda xüsusi nümayəndəliyinin
təşkilatçılığı ilə Laçın şəhərində Həkəri ça-
yının sahilində keçirilən “Laçın Şəhəri Günü”
bayram tədbirində iştirak ediblər.
    Qeyd edək ki, Həkəri çayının sahilində,
Bulvar ərazisində Uşaq İncəsənət Festivalının
yay düşərgəsində finala çıxmış şagirdlərin
rəssamlıq, dekorativ-tətbiqi sənət və digər
istiqamətlər üzrə əsərlərinin təqdimatları olub.
Burada, həmçinin Laçın mətbəxindən nümu-
nələr təqdim edilib, “Hünər meydanı”nda
zorxana, pəhləvanlar və kəndirbazların çıxışları
olub, qiraətçilər laçınlı şairlərin şeirlərini
səsləndiriblər.
    Dövlətimizin başçısı tədbirdə çıxış edib.

Prezident İlham Əliyevin çıxışı
    – Əziz laçınlılar, əziz dostlar.
    İlk növbədə, laçınlıları Şəhər Günü mü-
nasibətilə ürəkdən təbrik edirəm. İlk dəfədir
ki, Laçında Şəhər Günü keçirilir, böyük tən-
tənə ilə, böyük coşqu ilə keçirilir. Bildiyiniz
kimi, azad edilmiş ərazilərdə bir müddət
bundan əvvəl mənim Sərəncamımla şəhər
günlərinin keçirilməsi haqqında qərar qəbul
olunmuşdur, Şəhər günləri təsis edilmişdir.
Şəhər günləri şəhərlərimizin azad edilməsi
günləridir. Laçın şəhəri isə 26 avqust tarixində
tamamilə azad edilmişdir.
     İkinci Qarabağ müharibəsi nəticəsində de-

kabrın 1-də Laçın rayonu işğaldan azad edildi,
ancaq Laçın şəhəri və iki kənd – Zabux və
Sus kəndləri bizim nəzarətimizdə deyildi. Ona
görə ki, keçmiş Laçın dəhlizi bu şəhərdən, bu
kəndlərdən keçirdi. Biz qısa müddət ərzində
yeni yol çəkərək həm Laçına, həm də Zabux
və Sus kəndlərinə qayıtdıq və bu gün səhər
zabuxlularla mənim görüşüm olub. Onlar
dünən axşam uzun fasilədən sonra – 31 ildən
sonra öz doğma kəndlərinə qayıdıblar və artıq
burada yaşayırlar. Laçınlılar isə mayın 28-dən
etibarən artıq buradadırlar. Mayın 28-də –
Müstəqillik Günündə mən birinci qrup laçınlılara
onların evlərinin açarlarını təqdim etdim və
beləliklə, Laçının dirçəliş dövrü başlamışdır.
O vaxtdan bu günə qədər 1000-ə yaxın Laçın
sakini şəhərdə məskunlaşmış və ilin sonuna
qədər 900 ailə üçün evlər hazır olacaq. Yəni
bu ilin sonuna qədər bir neçə min həm şəhər
sakini, həm kənd sakini Laçında yaşayacaq.
Bu, böyük xoşbəxtlikdir. Bu xoşbəxtliyi bizə
bəxş edən bizim müzəffər Silahlı Qüvvələri-
mizdir. Fürsətdən istifadə edərək bütün şəhid-
lərimizin əziz xatirəsini hörmətlə yad edir,
onlara Allahdan rəhmət diləyirik. Onların qanı-
canı bahasına, qəhrəman övladlarımızın şücaəti
hesabına bu gün biz buradayıq, bu gün biz
doğma torpağımızda bayram şənlikləri keçiririk.
Bundan böyük xoşbəxtlik ola bilməz.
    Laçının işğala məruz qalması böyük faciə

idi, həm laçınlılar üçün, həm bütün Azər-
baycan xalqı üçün. Hər bir kəndin, şəhərin
işğala məruz qalması böyük faciə idi, amma
Laçının işğalı strateji nöqteyi-nəzərindən bö-
yük bir sınaq idi, böyük bir fəlakət idi. Çünki
beləliklə, Ermənistanla keçmiş Dağlıq Qa-
rabağ Muxtar Vilayəti arasında coğrafi əlaqə
yaradılırdı və bizim sonrakı itkilərimizin
başlanğıcı məhz Şuşa və Laçının itirilməsi
idi. May ayı müstəqil Azərbaycanın tarixində

bu iki faciəvi günlə əlaqəli idi. Yəni bizim
müstəqil həyatımızda may ayı faciəli bir ay
idi – çünki 8 mayda Şuşa, 18 mayda Laçın
işğal edildi. İşğal bizi içəridən sarsıdırdı və
bu işğal digər torpaqlarımızın işğal altına
düşməsinin başlanğıcı idi. Çünki birinci Şuşa,
ondan sonra Laçın işğal olunmuşdur.
     Bu gün biz həm Şuşada, həm Laçında toy-
bayram edirik, həm də sakinlər qayıdıb, həyat
qayıdıb. Bu gün səhər uşaqlarla bir neçə
tədbirdə iştirak edirdim. Onlardan soruşurdum,
həm Zabuxda, həm Laçın şəhərində, siz Bakı-
dan, Sumqayıtdan, digər yerlərdən gəlmisiniz,
darıxmırsınız? “Xeyr”, – dedilər. Biz öz doğma
torpağımızda qürurla yaşayırıq. Hər bir laçınlı,
hər bir keçmiş məcburi köçkün bu gün qürur
hissi ilə yaşayır. Hər bir azərbaycanlı, Azər-
baycanın hər bir yerində bütün Azərbaycan
vətəndaşları, dünya azərbaycanlıları qürur hissi
ilə yaşayırlar ki, biz tarixi Zəfər çalaraq bütün
dünyaya Azərbaycan xalqının gücünü, iradəsini
göstərdik və öz doğma torpağımıza qan tökərək
qayıtmışıq. Danışıqlar yolu ilə bunu etmək
mümkün deyildi və müharibə yeganə çıxış
yolu idi. Biz ədalətli müharibə aparmışıq, biz
öz torpağımızda vuruşmuşuq, savaşmışıq.
Bizim başqa ölkələrin torpağında gözümüz
yoxdur, ancaq öz torpağımızı biz heç kimə
verən də deyilik. Bu məsələ ilə bağlı hələ
işğal dövründə dəfələrlə mən Azərbaycan döv-

lətinin mövqeyini ifadə edərək deyirdim ki,
heç vaxt Azərbaycan xalqı işğalla barışmayacaq,
nəyin bahasına olursa-olsun öz doğma tor-
paqlarına qayıdacaqdır və belə də oldu.
     İndi isə biz Laçını qurub-yaradırıq. Laçına
keçən ilin sentyabr ayında gələndə şəhərin
mənzərəsi çox acınacaqlı idi, şəhər demək
olar ki, dağılmış vəziyyətdə idi. Köhnədən
qalan, işğaldan əvvəlki dövrə aid olan bir neçə
yöndəmsiz bina mövcud idi. Bildiyiniz kimi,
burada Ermənistan dövləti hərbi cinayət törə-
dərək qanunsuz məskunlaşma aparırdı. Xüsusilə
xarici ölkələrdən, Yaxın Şərqdən erməniləri
buraya dəvət edib onları bizim, azərbaycanlıların
evlərində yerləşdirmişdi. Bu, bir daha demək
istəyirəm ki, hərbi cinayətdir. Əfsuslar olsun
ki, beynəlxalq təşkilatlar, Ermənistanın hava-
darları buna göz yumurdular. Bu onlar üçün
məqbul idi. Çünki Ermənistan dövləti kimi,
Ermənistanın xaricdəki havadarları da hesab
edirdilər ki, bu torpaqlar əbədi işğal altında
qalmalıdır. Bizim iradəmiz, bizim gücümüz,
bizim yumruğumuz onların da başına dəydi.
Çünki bizim torpağımızda ikinci Ermənistan,
ikinci erməni dövlətinin yaradılması təkcə Er-

mənistan rəhbərliyinin məhsulu deyildi.
    Bu gün isə biz bütün dünyaya sübut etmişik
ki, heç kim bizim iradəmizə təsir edə bilməz.
Bunu biz müharibə dövründə göstərmişik,
44 gün ərzində ancaq və ancaq irəli gedərək,
düşməni məhv edərək, bayrağımızı qaldıraraq
göstərmişik. Müharibədən sonra keçən 3 ilə
yaxın müddətdə də bunu sübut etməyə məc-
buruq. Çünki bizə qarşı aparılan kampaniya,
çirkin təbliğat bizim iradəmizə təsir edə
bilməz, bizi yolumuzdan döndərə bilməz.
Haqq-ədalət bizim tərəfimizdədir, beynəlxalq
hüquq bizim tərəfimizdədir, biz heç kimdən
qorxmuruq və bunu göstərmişik, həm döyüş
meydanında, həm siyasi müstəvidə. Ermə-

nistanın havadarları bunu nə qədər tez anlasalar,
o qədər də Ermənistan üçün yaxşı olacaq və
bölgə üçün yaxşı olacaq. Çünki biz qurub-
yaradan xalqıq. Laçın şəhərini cəmi 8 ay ər-
zində qurub-yaratmaq xalqımızın həm iste-
dadını, həm iradəsini göstərir və eyni zamanda
onu göstərir ki, bu torpaqların sahibləri bizik.
Ermənistan 30 il ərzində torpaqlarımızı işğal
altında saxlayıb. Azad edilmiş ərazilərə hər
gələn insan öz gözləri ilə erməni vəhşiliyinin
təzahürlərini görür. Əgər bu torpaq onlara
məxsus idisə, nə üçün şəhərlər, kəndlər viran
qoyulub, nə üçün bütün tarixi abidələr dağı-
dılıb? Onlar da bilirdilər ki, gec-tez biz gələ-
cəyik, biz də bilirdik ki, gec-tez biz gələcəyik.
İşğal dövründə keçmiş köçkünlərlə çoxsaylı
görüşlərdə mən deyirdim ki, gün gələcək biz
öz bayrağımızı Laçında, Şuşada, o vaxt işğal
olunan digər şəhərlərdə qaldıracağıq.
    Xatırlayıram, 50 yaşım tamam olanda
mən laçınlılarla Qarabağda, Qarabağın Ağ-
cabədi rayonunda, Taxtakörpü qəsəbəsində
görüşmüşdüm və onlara demişdim ki, – yeni
köçkün şəhərciyi açılırdı, – dövlət sizi daha
yaxşı şəraitlə təmin edir, ancaq torpaqlarımız
azad olunandan sonra sizin üçün Laçında
daha gözəl şərait yaradacağıq və belə də
oldu. Əlli yaşımı Ağcabədidə laçınlılarla
qeyd etmişəm, 60 yaşımı Şuşada qeyd etmi-
şəm, Cıdır düzündə, bu gün də Laçın Şəhəri
Günündə sizinlə birlikdə bu bayram tədbir-
lərində iştirak edirəm. Bu, böyük xoşbəxtlikdir,
mənim üçün, sizin üçün, hər birimiz üçün.
Biz xoşbəxt günləri yaşayırıq və əminəm ki,
xalqımız bundan sonra sülh, əmin-amanlıq
şəraitində yaşayacaq, öz doğma torpağında
qurub-yaradacaqdır. Laçın rayonunun tim-
salında biz dirçələn Azərbaycan reallıqlarını
görürük, dirçələn torpaqları görürük.
    Bir məsələyə də toxunmaq istərdim. Bil-
diyiniz kimi, bu il aprelin 23-də Laçın rayo-
nunda, Azərbaycan-Ermənistan sərhədində
sərhəd-buraxılış məntəqəsi qoyulmuşdur. Bir
daha iradə, cəsarət, öz gücünə əminlik nümayiş
etdirərək biz bunu etdik. Nə qədər bizə təz-
yiqlər oldu, nə qədər hədə-qorxular oldu. Bu
gün də davam edir, bu gün də müxtəlif bey-
nəlxalq təşkilatlar çərçivəsində Ermənistan

və onun arxasında dayananlar bizə qarşı müx-
təlif fitnələr ortaya atırlar. Heç bir şey bizi
yolumuzdan döndərə bilməz. 23 aprel bizim
ərazi bütövlüyümüzün tam bərpası deməkdir.
Sərhəd-buraxılış məntəqəsinin qurulması ərazi
bütövlüyümüzün tam bərpası deməkdir və
bunu biz beynəlxalq hüquq çərçivəsində etdik,
biz öz ərazimizi qoruyuruq, öz sərhədlərimizi
qoruyuruq və qoruyacağıq.
    Ona görə Laçın rayonu ilə bağlı bir çox
önəmli tarixi hadisələr baş vermişdir. Bu
gün Laçın şəhəri görün, necə də gözəldir
cəmi 8-9 ay ərzində, heç bir il keçməyib.
Biz bərpa işlərinə keçən ilin oktyabr ayında

Prezident İlham Əliyev: “Laçın rayonunun timsalında biz dirçələn Azərbaycan reallıqlarını görürük, dirçələn torpaqları görürük”
Prezident İlham Əliyev və birinci xanım Mehriban Əliyeva Həkəri çayının sahilində keçirilən 

“Laçın Şəhəri Günü” bayram tədbirində iştirak ediblər

başlamışdıq, artıq bu gün biz Laçında qo-
naqları qəbul edirik. Azərbaycanın müxtəlif
yerlərindən qonaqlar gəlib, xarici ölkələri
təmsil edən diplomatlar gəlib. Bu, bir daha
göstərir ki, xalqımız öz doğma torpağında
qurub-yaradan xalqdır.

    Əziz laçınlılar, mən sizi bir daha ürəkdən
salamlayıram, Şəhər Günü münasibətilə təbrik
etmək istəyirəm. Əminəm ki, siz öz dədə-
baba torpağınızda rahat, xoşbəxt yaşayacaq-
sınız. Siz buna layiqsiniz. 30 il siz həm
fiziki, həm də mənəvi əzab çəkmisiniz. Bu

gün isə artıq dirçələn Laçın, dirçələn Qarabağ,
dirçələn Şərqi Zəngəzur bizim gücümüzü
göstərir və onu göstərir ki, biz istədiyimizə
hər zaman nail oluruq.
    Bir daha sizi təbrik edirəm. Yaşasın Laçın!
Yaşasın Azərbaycan!

***
    Tədbir konsert proqramı ilə davam edib.

***
    Konsertdən sonra Prezident İlham Əliyev
və birinci xanım Mehriban Əliyeva tədbir
iştirakçıları ilə söhbət etdilər.

    Azərbaycan Respublikasının Prezidenti İlham Əliyev avqustun 28-də Türkiyə Respublikasının

Silahlı Qüvvələrinin Baş Qərargah rəisi Metin Gürakı qəbul edib.

    Söhbət zamanı Azərbaycan-Türkiyə dostluq və qardaşlıq münasibətlərinin bütün sahələrdə

olduğu kimi, hərbi sahədə də uğurla inkişaf etdiyi vurğulandı. Metin Gürakın vəzifəyə təyin

olunmasından qısa zaman sonra ölkəmizə səfər etməsinin önəmi qeyd edildi və bu səfərin

əməkdaşlığın genişləndirilməsi işinə xidmət edəcəyinə əminlik ifadə olundu.

    Azərbaycan və Türkiyənin hərbi qurumları arasında səmərəli iş birliyinin həyata keçirildiyi

qeyd edildi.

    Görüşdə Azərbaycanın Vətən müharibəsində Qələbəsinin önəmi və ordumuzun bu

qələbənin əldə olunmasında göstərdiyi yüksək peşəkarlığı və qəhrəmanlığı vurğulandı.

AZƏRTAC

Azərbaycan Prezidenti İlham Əliyev Türkiyə Silahlı
Qüvvələrinin Baş Qərargah rəisini qəbul edib

    Azərbaycan Respublikasının Pre-
zidenti İlham Əliyev avqustun
27-də Türkiyə Respublikasının milli
müdafiə naziri Yaşar Güləri qəbul
edib.
    Dövlətimizin başçısı Yaşar Gü-
lərin Türkiyənin milli müdafiə naziri
vəzifəsinə təyin edilməsini Türkiyə
Prezidenti tərəfindən göstərilən bö-
yük etimad kimi dəyərləndirdi və
ona vəzifəsinin icrasında uğurlar
arzuladı.
    Prezident İlham Əliyev Yaşar
Gülərin Azərbaycan və Türkiyə Si-
lahlı qüvvələrinin birgə işbirliyi ilə
bağlı böyük səylər göstərdiyini və
töhfələr verdiyini vurğuladı, bu iş-
birliyinin çox yaxşı səviyyədə ol-
duğunu qeyd etdi.
    Dövlətimizin başçısı Rəcəb Tay-
yib Ərdoğanın Prezident seçiləndən
sonra Azərbaycana həyata keçirdiyi
ilk dövlət səfərinə toxunaraq, bu
səfər zamanı Hərbi Hava Qüvvə-
lərinin yeni Mərkəzi Komanda
Məntəqəsinin açılışının önəmini

vurğuladı.
    Xoş sözlərə görə minnətdarlığını
ifadə edən Yaşar Gülər özünün və
rəhbərlik etdiyi nümayəndə heyə-
tinin Azərbaycana səfərdən böyük
məmnunluq və şərəf hissi duyduq-

larını bildirərək, ilk növbədə, Tür-
kiyə Prezidentinin salamlarını döv-
lətimizin başçısına çatdırdı.
    Prezident İlham Əliyev salamlara
görə minnətdarlığını bildirdi, onun
da salamlarını Rəcəb Tayyib Ər-

doğana çatdırmağı xahiş etdi.
    Türkiyənin milli müdafiə naziri
torpaqlarımızın işğaldan azad edil-
məsinə toxunaraq, şəhidlərimizin
ruhunu ehtiramla yad etdi, Azər-
baycan əsgərlərinin fədakarlıq və

qəhrəmanlıqlarının heç zaman unu-
dulmayacağını dedi.
    Yaşar Gülər qeyd etdi ki, Ümum-
milli Lider Heydər Əliyevin siya-
sətini uğurla davam etdirən Prezident
İlham Əliyevin uzaqgörənliyi və
qətiyyəti sayəsində Azərbaycanın
beynəlxalq aləmin önəmli və nüfuzlu
üzvünə çevrilməsi böyük qürur hissi
doğurur. Nazir iki ölkənin dövlət
başçıları arasında sıx münasibətlərin
və təmasların əlaqələrimizin daha
da güclənməsi işinə çox müsbət
təsir göstərdiyini bildirdi və azər-
baycanlı həmkarları ilə səmərəli
qarşılıqlı fəaliyyətin həyata keçi-
rildiyini qeyd etdi.
    Söhbət zamanı Azərbaycan ilə
Türkiyə arasında dostluq və qar-
daşlıq münasibətlərinin bütün sa-
hələrdə, o cümlədən hərbi sahədə
bundan sonra da uğurla inkişaf edə-
cəyinə əminlik ifadə olundu, əmək-
daşlığımızın perspektivləri ilə bağlı
məsələlər ətrafında fikir mübadiləsi
aparıldı.

Azərbaycan Prezidenti İlham Əliyev 
Türkiyənin milli müdafiə nazirini qəbul edib

    Avqustun 28-də Naxçıvan Muxtar Res-
publikasında Azərbaycan Respublikası Pre-
zidentinin səlahiyyətli nümayəndəsi Fuad
Nəcəfli Ümumdünya Səhiyyə Təşkilatının
Azərbaycandakı nümayəndə heyəti ilə gö-
rüşüb.  
    Qonaqları salamlayan səlahiyyətli nüma-
yəndə son aylarda muxtar respublikada həyata
keçirilən səhiyyə islahatları barədə məlumat
verib. Bildirib ki, Naxçıvan səhiyyəsində
daha mütərəqqi və inkişaf etmiş struktur də-
yişiklikləri aparılır. Ötən müddətdə həyata
keçirilən tədbirlər nəticəsində bu sahədə şəf-
faflıq təmin edilib, səhiyyə personalının hü-
quqları bərpa olunub və əhaliyə göstərilən
tibbi xidmətin keyfiyyəti artırılıb.  
    Hazırda icrası davam etdirilən “Naxçıvan
Muxtar Respublikasının sosial-iqtisadi inki-
şafına dair 2023-2027-ci illər üçün Dövlət
Proqramı”nın əsas prioritet istiqamətlərindən

birinin səhiyyə sahəsinin inkişafı olduğunu
bildirən Fuad Nəcəfli Naxçıvanda özəl tibb

müəssisələrinin yaradılmasının vacibliyini
diqqətə çatdırıb. Səlahiyyətli nümayəndə in-

vestorların bu sahədə reallaşdırılacaq mühüm
layihələrdə iştiraka cəlb olmasının əhəmiy-
yətini vurğulayıb, bu baxımdan Ümumdünya
Səhiyyə Təşkilatı ilə geniş əməkdaşlığın qu-
rulmasının vacibliyinə toxunub. 
    Ümumdünya Səhiyyə Təşkilatının Azər-
baycandakı nümayəndəliyinin rəhbəri Hande
Harmancı muxtar respublikada aparılan əsaslı
səhiyyə islahatlarından məmnunluğunu ifadə
edib. Qonaq Naxçıvan Muxtar Respublikası
ilə işbirliyinin qurulmasında maraqlı olduq-
larını diqqətə çatdıraraq vurğulayıb ki, Azər-
baycanda səhiyyənin inkişafına hədəflənmiş
yeni Dövlət Proqramı hazırlanır.  
    Görüşdə sözügedən Dövlət Proqramına
xüsusilə Naxçıvanda ölkə üçün mühüm sə-
hiyyə yeniliklərini ehtiva edəcək pilot layi-
hələrin əlavə edilməsi məsələləri müzakirə
edilib, birgə fikir mübadiləsi aparılıb. 

Səlahiyyətli nümayəndə Ümumdünya Səhiyyə Təşkilatının 
Azərbaycandakı nümayəndə heyətini qəbul edib

Ardı 3-cü səhifədə

Türkiyə-Azərbaycan – tək ürək, tək yumruq, bir can… 
Naxçıvan isə bu birliyin şah damarıdır

Ümummilli Liderimizin ötən əsrin 90-cı illərinin
əvvəllərində böyük türk lideri Mustafa Kamal

Atatürkün “Türk qapısı” adlandırdığı Naxçıvanda
əsasını qoyduğu “Bir millət, iki dövlət” məramı bu
gün dünya dövlətləri arasında rast gəlinməyən strateji
müttəfiqlik mərhələsində real bəhrələrini verməkdədir.
Azərbaycanın qədim və ulu diyarı Naxçıvan isə hər
zamankı kimi bu siyasi proseslərin mərkəzində
dayanır.
    Azərbaycan Respublikasının Baş prokuroru Kamran
Əliyevin dəvəti ilə Türkiyə Ali Məhkəməsinin sədri
Mehmet Akarca və Ali Məhkəmənin Baş prokuroru
Bekir Şahinin rəhbərlik etdiyi nümayəndə heyəti 10-
11 iyul tarixlərdə Naxçıvan Muxtar Respublikasında
işgüzar səfərdə olub. Səfər çərçivəsində Türkiyədən olan nü-
mayəndə heyəti ilə Baş prokuror Kamran Əliyev və Naxçıvan
Muxtar Respublikasında Azərbaycan Respublikası Prezidentinin
səlahiyyətli nümayəndəsi Fuad Nəcəfli arasında görüş olub.
Görüş zamanı Naxçıvanda aparılan kompleks islahatlar, ye-
nidənqurma işləri barədə ətraflı müzakirə aparılıb.
     Baş prokuror Kamran Əliyevlə Türkiyədən olan nümayəndə
heyəti arasında ikitərəfli görüşdən sonra “Azərbaycan və Türkiyə
prokurorluqlarının sərhədyanı əməkdaşlığı” mövzusunda konfrans
keçirilib. Konfransda Baş prokuror Kamran Əliyev bütün
sahələrdə olduğu kimi, ölkələrimizin prokurorluq, ədliyyə və
məhkəmə orqanları arasında əməkdaşlığın da yüksək səviyyədə
olduğunu vurğulayıb. Ermənistanın sərhədyanı bölgədə törətdiyi
ekoloji cinayətlərdən bəhs edən Kamran Əliyev Naxçıvanla
sərhəddə Ermənistanın metallurgiya zavodu inşa etməsinin
həm Türkiyə, həm də Azərbaycan üçün böyük problemlər ya-
ratdığını və bunun beynəlxalq aləmə ekoloji cinayət kimi çat-
dırıldığını bildirib. 
    Naxçıvan Muxtar Respublikasında Azərbaycan Respublikası
Prezidentinin səlahiyyətli nümayəndəsi Fuad Nəcəfli Azər-
baycan və Türkiyə münasibətlərindən bəhs edərək Azərbaycanın
müstəqilliyini ilk tanıyan dövlətin məhz Türkiyə Cümhuriyyəti
olduğunu bildirib. 44 günlük Vətən müharibəsində Türkiyənin
Azərbaycana verdiyi dəstəkdən bəhs edən Fuad Nəcəfli Pre-
zident cənab İlham Əliyevin dövlətlərimiz arasında “bir
millət, iki dövlət, tək yumruq” prinsipinin əsasını qoyduğunu,
dövlətlərimiz arasında imzalanan Şuşa Bəyannaməsinin bizim
dostluğumuzun, qardaşlığımızın, əməkdaşlığımızın ən yüksək
zirvəsi olduğunu diqqətə çatdırıb. Azərbaycan və Türkiyə
arasında reallaşan böyük infrastruktur layihələrindən bəhs

edən səlahiyyətli nümayəndə Zəngəzur dəhlizinin region və
dünya üçün əhəmiyyətinə toxunub. Konfrans zamanı Türkiyə
Respublikası Ali Məhkəməsinin sədri Mehmet Akarca bütün
sahələrdə olduğu kimi, sərhədyanı cinayətlərlə mübarizə mə-
sələsində də 2 ölkə arasında məhkəmə əməkdaşlığından duy-
duğu məmnuniyyəti ifadə edib. Ali Məhkəmənin Baş prokuroru
Bekir Şahin, reallaşacaq Zəngəzur dəhlizinin əhəmiyyətindən
danışaraq bu dəhliz vasitəsilə yaranacaq yeni ticarət əlaqələ-
rindən bəhs edib.
    2016-cı il 15 iyulda demokratiya, insan hüquqları uğrunda
mübarizəyə qalxan türk xalqı legitim hakimiyyəti hərbi yolla
ələ keçirmək cəhdinin qarşısını alaraq qədim və zəngin tarixi
ilə seçilən dövlətçilik ənənələrinə, azadlığına sahibləndi.
Tarixin ağır sınaqlarından üzüağ çıxan türk xalqı dövləti,
qanuni hakimiyyəti, demokratiyanı müdafiə edib, hakimiy-
yət-xalq birliyinin ideal nümunəsini göstərdi. Türkiyə bu
yolda 251 şəhid verdi. 1994-1995-ci illərdə müstəqil dövlət-
çiliyimizə qarşı yönəldilmiş belə bir sui-qəsdlə qarşılaşan
Azərbaycan xalqı da birlik-bərabərlik, şücaət göstərərək milli
dövlətçiliyimizi, demokratiyanı qorumağa nail oldu. Bəlkə
də, elə buna görədir ki, Azərbaycan Türkiyədə dövlət çevrilişinə
cəhd göstərdiyi ilk dəqiqələrdən haqqın, ədalətin, beynəlxalq
hüququn müdafiəçisi kimi qardaş ölkəyə dəstək göstərdi.
Prezident cənab İlham Əliyevin 15 İyul hadisələrinin ildönümü
ilə əlaqədar Türkiyə Prezidenti Rəcəb Tayyib Ərdoğana ün-
vanladığı məktubda deyilir: “Türkiyə Respublikasına qarşı
yönəlmiş bu xain plan ölkənizin tarixində çətin sınaq idi.
Bu sınaqdan alnıaçıq və üzüağ çıxan Türkiyə xalqı bütün
dünyaya iradəsinin sarsılmazlığını, mətinliyini, dövlətçiliyə
və demokratiyaya sadiqliyini bir daha bariz şəkildə nümayiş

etdirdi. Həmin ağır gündə çiyin-çiyinə vermiş Türkiyə xalqı
və dövlətinin qətiyyəti sayəsində, şəhidlərimizin qanı və
canı bahasına əldə edilmiş bu zəfər xalqınızın bənzəri
olmayan mübarizlik və yenilməzlik ruhunu, Vətənə sevgisini
təsdiq etdi. Həmrəyliyin və milli birliyin rəmzi olaraq təsis
olunmuş “Demokratiya və Milli Birlik Günü” Türkiyə döv-
lətçiliyinin tarixində böyük şərəf günü olaraq qalacaqdır”. 
    15 iyul – Demokratiya və Milli Birlik Günü Türkiyə Res-
publikasının Naxçıvandakı Baş Konsulluğunda da qeyd
olunub. Tədbirdə Naxçıvan Muxtar Respublikasında Azər-
baycan Respublikası Prezidentinin səlahiyyətli nümayəndəsi
Fuad Nəcəfli, Əlahiddə Ümumqoşun Ordunun komandanı,
general-polkovnik Kərəm Mustafayev və digər dövlət rəsmiləri,

elm, ali təhsil, mədəniyyət ocaqlarının rəhbərləri iştirak
ediblər. Türkiyənin Naxçıvandakı Baş konsulu Asip
Kaya və digərlərinin çıxışlarında vurğulanıb ki, əsas
məqsəd dövlət çevrilişinin necə baş verdiyini dərindən
öyrənmək və bu çevrilişin əsas səbəbkarının əməl və
məqsədlərini ortaya çıxararaq gələcək nəsillərə düzgün
şəkildə çatdırmaq, milli həmrəyliyi və dövlətçiliyə
sədaqəti hər zaman qorumaqdır. Sonda hər iki ölkənin
şəhidlərinin ruhuna müqəddəs “Qurani-Kərim”dən surələr
oxunub.

Muxtar respublika iqtisadiyyatını inkişaf etdirmək 
dövlətimizin regionlardan mərkəzədək dinamik 

iqtisadi inkişaf siyasətinin başlıca hədəfidir

Ölkə Prezidenti cənab İlham Əliyevin 2023-cü il
5 iyun tarixli Sərəncam ilə təsdiq olunan “Naxçıvan

Muxtar Respublikasının sosial-iqtisadi inkişafına dair 2023-
2027-ci illər üçün Dövlət Proqramı” ölkəmizin müasir iqtisadi
strategiyasının əsas prioritetlərindən olan regionların sosial-
iqtisadi inkişafına nail olmaq istiqamətində qəbul edilən
mühüm tarixi dövlət sənədidir. Dövlət Proqramında muxtar
respublikanın iqtisadi inkişaf potensialı nəzərə alınmaqla
çoxşaxəli iqtisadi perspektivləri öz əksini tapmışdır. Dövlət
sənədinin icrasından irəli gələn mühüm vəzifələrdən biri də
sahibkarlıq fəaliyyətinin və biznes mühitinin daha da yaxşı-
laşdırılması sağlam rəqabətin təşəkkülüdür. Sahibkarlıq əla-
qələrinin genişləndirilməsi, Naxçıvanda fəaliyyət göstərən
sahibkarların ölkəmizin digər bölgələrində və xaricdə keçirilən
biznes-forumlarda iştirakının təmin edilməsi və həmin fo-
rumlarda istehsal etdiyi məhsulların təqdimatının həyata ke-
çirilməsi məqsədilə reallaşdırılan tədbirlərdən biri də iyulun
5-də Azərbaycan Respublikası İxracın və İnvestisiyaların
Təşviqi Agentliyinin (AZPROMO) nümayəndə heyətinin
Naxçıvana işgüzar səfəri oldu. Naxçıvan Muxtar Respubli-
kasında Azərbaycan Respublikası Prezidentinin səlahiyyətli
nümayəndəsi Fuad Nəcəfli ilə nümayəndə heyəti arasında
keçirilən görüş zamanı “Naxçıvan Muxtar Respublikasının
sosial-iqtisadi inkişafına dair 2023-2027-ci illər üçün Dövlət
Proqramı”nın əhəmiyyətini vurğulayan Fuad Nəcəfli bu isti-
qamətdə artıq alt Tədbirlər Planının formalaşdırılmağa baş-
lanıldığını qeyd edib. Bildirib ki, yaxın gələcəkdə Naxçıvan
iqtisadiyyatında yeni dəyərlər yaradılacaq. Eyni zamanda
Naxçıvanda istehsal olunan məhsulların ixrac potensialından,

Ümummilli Liderin siyasi ideyalarının yaşadılması nəticəsində 
Naxçıvanın da sosial-iqtisadi inkişafında möhkəm bünövrə formalaşdırılır

İcmal

Ardı 4-cü səhifədə

    Ulu Öndərin Azərbaycanda birinci dəfə siyasi hakimiyyətə gəldiyi 1969-cu ilin 14 iyul günü ilə təməli qoyulan çoxcəhətli
intibah dövrü Azərbaycanın xilasının birinci mərhələsi, xalqın özünə qayıdış tarixi kimi də mühüm səciyyəvi xüsusiyyətlərə
malikdir. Dünya şöhrətli siyasi xadim öz müdrik fəaliyyəti ilə müasir müstəqillik tariximizin ən şanlı və parlaq salnaməsini
yaratmağa məhz həmin tarixi mərhələdən başlayıb. Bu tarix Azərbaycanın özünə qayıdışının, dirçəliş və inkişaf yolunun
başlanğıcı, milli dövlətçiliyimizin sarsılmaz bünövrəsinin qoyulduğu tarixdir. Təsadüfi deyil ki, Prezident cənab İlham
Əliyevin imzaladığı 2023-cü ilin “Heydər Əliyev İli” elan edilməsi haqqında 2022-ci il 29 sentyabr tarixli Sərəncamda
deyilir: “Azərbaycana rəhbərliyinin birinci dövründə Heydər Əliyev özünün qeyri-adi idarəçilik bacarığı, polad iradəsi və
yüksək vətənpərvərliyi sayəsində, uzaqgörən və məqsədyönlü qərarları ilə çox qısa müddətdə respublikamızda sosial-
iqtisadi, elmi-texniki və mədəni sahələrin inkişafında böyük sıçrayışa nail olmuşdur. Tariximizin gedişatının və həyatımızın
ahənginin köklü surətdə dəyişdiyi, azadlıq və müstəqillik duyğularının milli düşüncəmizdə üstünlük təşkil etməyə başladığı
bu illər Azərbaycanın quruculuq salnaməsinin ən parlaq səhifələridir”. Məhz həmin tarixi mərhələnin sağlam bünövrəsinə
söykənən ölkəmiz bu gün hərbi-siyasi, iqtisadi qüdrəti ilə, təkcə Vətən müharibəsi nəticəsindəki Tarixi Qələbəsi ilə deyil,
postmüharibə dövründəki diplomatik zəfərləri ilə də Heydər Əliyev siyasətinin alternativsiz olduğunu bir daha qətiyətlə
təsdiqlədi. Azərbaycanın əbədi və əzəli torpaqları olan qədim və ulu diyarımız da məhz bu siyasətin işığında dinamik inkişaf
edir. İyul ayının ictimai-siyasi hadisələrinin təhlili bunu aydın şəkildə əks etdirir. 

    Ümumdünya Səhiyyə Təşkilatının (ÜST) Azərbaycandakı
nümayəndəliyinin rəhbəri Hande Harmancı səfərin məqsədi,
gələcəkdə görüləcək işlərlə bağlı “Şərq qapısı” qəzetinə mü-
sahibə verib: – Biz bu gün Naxçıvana Ümumdünya Səhiyyə
Təşkilatının (ÜST) Azərbaycandakı nümayəndələri olaraq 11
nəfərlik heyətlə gəlmişik. Naxçıvan Muxtar Respublikasının
səhiyyə nazirinin dəvətlisi olaraq buradayıq. Son dörd ayda
səhiyyə nazirinin və onun komandasının gördüyü hər bir işi
diqqətlə, heyranlıqla izləyirik. Səfər çərçivəsində əvvəllər
nəzəri tanış olduqlarımızı gedib əyani şəkildə yerində görəcəyik.
Bundan öncə aramızda bir onlayn görüş də keçirilib. Həmin
görüşdə Naxçıvanda görülən işlər barədə eşitdiklərimizdən
çox məmnun olduq. Əlbəttə ki, bütün bunlara əlimizdən
gəldiyi qədər töhfə vermək istəyirik. Bu məqsədlə buraya
müxtəlif istiqamətlər: peyvəndləmə, ictimai səhiyyə, ilkin sə-
hiyyə, laboratoriyalar, xroniki xəstəliklər, təcili xidmət sistemləri
və digər sahələr üzrə çalışan kolleqalarımızla birgə gəlmişik.
Sadaladığım sahələr üzrə buradakı mövcud vəziyyəti birlikdə
bir-bir nəzərdən keçiririk, görülən işlərə baxırıq və daha yaxşı
olması üçün nələr edə biləcəyimizi müəyyənləşdiririk. Bütün
bu məsələlərdə və ümumilikdə, Naxçıvanda səhiyyə sahəsində
həyata keçirilən işlərə, islahatlara əlimizdən gəldiyi qədər
dəstək olmağa çalışacağıq. 
    Hande Harmancı pandemiya dönəmində ölkəmizdə həyata
keçirilən işlərdən də bəhs edərək deyib: – Naxçıvanın pan-

demiya dönəmindəki statistikalarını
dəqiq olaraq bilmirəm. Onun üçün bu
barədə bir söz deyə bilmərəm. Ancaq
qeyd etməliyəm ki, Azərbaycan qur-
duğu Operativ Qərargah sistemi ilə
aid bütün təşkilatları, səhiyyə sahələrini,
tibbi heyəti bir araya gətirərək və əha-
liyə gündəlik dəqiq, düzgün statistikləri
verməklə çox önəmli bir iş bacardı.
Bu mənada, ölkə üçün pandemiya
müddətinin qürur duyulası bir dönəm
olduğunu düşünürəm. Bildiyiniz kimi, bu aralar bir
az artım müşahidə olunur, ancaq insanların panikaya
uymadan özlərini qorumağa davam etmələrində

fayda vardır. Onu da qeyd edim ki, Azərbaycan qlobal
dünyanın bir parçası olduğu üçün dünyada gedən proseslər
burada da olacaq. Başqa cür mümkün deyil. Əgər EG.5
ştamı dünyada dolaşırsa, buraya da gələcək. Ancaq görüləcək
işlər yenə pandemiya dönəmində etdiklərimizlə eynidir: gi-
giyena qaydalarına riayət etmək, özümüzü yaxşı hiss etməsək
evdə qalmaq, maskadan istifadə etmək. EG.5 ştamının bir
variantı yayılır. Lakin o hələ insanı daha ağır xəstəlik
dərəcəsinə çatdırmır. Onun üçün də əsas önəmli məsələ göz-
ləmləməkdir, izləməkdir, yəni dünyada hansı ştamlar var,

bunların quruluşunun, xüsusiyyətlərinin, struktur-
larının nədən ibarət olduğunu öyrənmək lazımdır.
Ümumdünya Səhiyyə Təşkilatı bütün bunları ölkə -
lərlə işbirliyi halında həyata keçirir. Təşkilata bu
barədə məlumat verən çox az sayda ölkə qalıb.
Bu baxımdan daha çox ölkənin bildiriş verməsi
lazımdır ki, genomik strukturlar izlənsin. Yəni
bilmək lazımdır ki, hər bir ştamın insan sağlamlığına
təsiri nə qədərdir, daha ağır və ya daha yüngüldür.
Bunların bilinməsi önəmlidir, onun üçün bütün
dünyadan alınan məlumat çox lazımlıdır.

    Qeyd edək ki, Ümumdünya Səhiyyə Təşkilatının (ÜST)
Azərbaycandakı nümayəndə heyəti Naxçıvan Muxtar Res-
publikasına səfərin birinci günündə yeni yaradılan İctimai

Səhiyyə Xidməti ilə tanış olublar. Məlumat verilib ki,
Naxçıvan Muxtar Respublikası Ali Məclisi Sədrinin
“Naxçıvan Muxtar Respublikasında səhiyyə sahəsində
idarəetmənin təkmilləşdirilməsi ilə bağlı tədbirlər haq-
qında” Fərmanına əsasən profilaktik tədbirlərin həyata
keçirilməsi, yoluxucu xəstəliklərin qarşısının alınması,
gənclərin fiziki sağlamlığının təşviq edilməsi, ətraf
mühitin risklərindən qorunmasının artırılmasına diqqət
göstərilib, səhiyyə sistemində islahatların aparılmasında
irəliyə doğru atılmış bir addım kimi Naxçıvan Muxtar
Respublikası Gigiyena və Epidemiologiya Mərkəzinin
və onun rayon şöbələrinin əsasında İctimai Səhiyyə
Xidməti yaradılıb. İctimai Səhiyyə Xidmətində xəstə-
liklərin yaranma səbəbləri və mexanizmlərini, yayıl-
masını öyrənməklə və profilaktik tədbirlər vasitəsilə

insanların sağlamlığının qorunmasını, əmək qabiliyyətinin,
həyat keyfiyyətinin yüksəldilməsini və ömrünün uzadılmasını
təmin etməklə yanaşı, tibb müəssisələri üçün standartların
hazırlanması, pasiyentlərin təhlükəsizliyi üzrə sosial gigiyenanın
əhəmiyyətinin insanlara düzgün çatdırılması məqsədilə
müxtəlif istiqamətlərdə xidmətlər göstərilir. Daha sonra
qonaqlar “Xan Sarayı” Dövlət Tarix-Memarlıq, Möminə
Xatın və Açıq Səma Altında Muzey Kompleksinə ekskursiya
ediblər. 

- Nail ƏSGƏROV



“Orqanik Naxçıvan” brendi altında məhsulların
istehsalı, emalı, tədarükü və ixracı istiqamətində
görüləcək işlərdən bəhs olunub. Sonra
AZPROMO-nun nümayəndə heyətinin Nax-
çıvan Muxtar Respublikasının iqtisadiyyat
naziri Tapdıq Əliyevlə muxtar respublikada
fəaliyyət göstərən, ixrac potensiallı məhsul
istehsal edən sahibkarlar və investorlarla gö-
rüşləri olub. Görüşlərdə Naxçıvanın ixrac po-
tensiallı məhsullarının keyfiyyətinə əminlik
ifadə edilib. AZPROMO-nun dəstəyi ilə bu
məhsulların təbliği istiqamətində işlərin gö-
rülməsinin vacibliyi vurğulanıb. Eyni zamanda
sahibkarlar və investorlarla mövzu ətrafında
müzakirələr aparılıb, onların təklifləri dinlə-
nilib. Səfər özəl sektorun inkişafı, sağlam rə-
qabət mühitinin yaradılması, yerli sahibkarların
istehsal potensialının təqdimatı kimi məsələlərə
dəstək göstərmək məqsədi daşımaqla Naxçı-
vanda AZPROMO-nun nümayəndəliyinin ya-
radılması zəruriliyini də ortaya çıxardı. Nax-
çıvanda istehsal olunan məhsulların ölkə ba-
zarlarında satışının təmin edilməsi üçün lo-
gistika subsidiyalarının ayrılması nəzərdə tu-
tulması, AZPROMO-nun dəstəyi ilə yaxın
gələcəkdə yerli məhsulların bir çox beynəlxalq
sərgilərdə nümayiş olunması, ixracın təşviqi
və investisiyaların cəlbi istiqamətində qazanılan
uğurlar muxtar respublika iqtisadiyyatının,
xüsusilə də özəl sektorun inkişafına öz töhfəsini
verəcək. 
     Ölkə başçısının rəhbərliyi ilə muxtar res-
publikada həyata keçirilən sosial-iqtisadi inkişaf
strategiyasının təməlində insan amili, yerli
əhalinin sosial rifah halının yüksəldilməsi, on-
ların yaşayış tərzinin, əmək fəaliyyəti şəraitinin
yaxşılaşdırılması durur. İyulun 13-də Naxçıvan
şəhərində yeni “Ümid” yaşayış kompleksi is-
tifadəyə verilib. Tanışlıq zamanı bildirilib ki,
binaların hər mərtəbəsində sahəsi 95 və 96
kvadratmetr olan 4-ü üçotaqlı, sahəsi 82 kvad-
ratmetr olan 2-si ikiotaqlı olmaqla, 6 mənzil
vardır. Binalar hər cür şəraitlə təmin olunub,
yaşayış kompleksində 8460 kvadratmetr ərazi
abadlaşdırılıb, sakinlər üçün istirahət parkı,
uşaqlar üçün əyləncə parkı yaradılıb. İnşa
olunan mənzillər ipoteka və sərbəst satışlarla
əhalinin xidmətindədir. Yeni yaşayış komplek-
sinin ümumi sahəsi 22 min 325 kvadratmetrdir.
Şəhərcikdəki 9 mərtəbəli 4 yaşayış binasında
192 mənzil vardır. Mənzillərdən biri şəhid ai-
ləsinə hədiyyə edilib, 72-si isə ipoteka krediti
ilə satılıb. Kompleksdə ortaaylıq əməkhaqqı
600 manat olan 10 yеni iş yеri açılıb. 
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli yeni kompleksin
açılışı münasibətilə təbriklərini çatdıraraq bil-
dirib ki, Prezident cənab İlham Əliyevin Sə-
rəncamı ilə təsdiqlənən “Naxçıvan Muxtar
Respublikasının sosial-iqtisadi inkişafına dair
2023-2027-ci illər üçün Dövlət Proqramı”
həm Naxçıvan şəhərinin, həm də muxtar res-
publikanın bütün rayon və kəndlərinin inki-
şafına təkan verəcək. Dövlət Proqramının
icrası çərçivəsində yaşayış komplekslərinin,
sosialyönümlü obyektlərin müasir memarlığın
tələblərinə uyğun şəkildə tikintisi davam et-
diriləcək. Naxçıvan Dövlət Xalça Muzeyi
üçün yeni binanın, 1000 yerlik yeni məktəb
binasının inşasının planlaşdırıldığını, Naxçıvan
və Ordubad şəhərlərinin tarixi hissəsinin ye-
nidən qurulacağını diqqətə çatdıran səlahiyyətli
nümayəndə bildirib ki, Naxçıvanda Qızlar
bulağı, Əcəmi seyrəngahı, Möminə xatın tür-
bəsi, Mərkəzi bazar və Bazarçay gölünün ət-
rafında da yeni layihə ilə işlər aparılacaq. 
    “Ordubad şəhəri “1 küçə-1 ölkə” kon-

sepsiyası ilə yenidən qurulacaq, Ordubad
şəhərindəki tarixi “Sahil” mehmanxanası
yenidən inşa olunacaq, Ordubad şəhərinin
Sərşəhər məhəlləsi orijinallığı saxlanılmaqla
bərpa ediləcək”, – deyə Fuad Nəcəfli bildirib.
Əhalinin nisbətən azgəlirli təbəqəsi üçün iş
yerlərinin açılması istiqamətində tədbirlərin
görüləcəyini vurğulayan səlahiyyətli nüma-
yəndə Əliabad qəsəbəsində 3000 mənzillik
yeni yaşayış kompleksi layihəsinin hazırlan-
dığını və yaxın zamanda bu layihənin icra
olunacağını vurğulayıb. 
    Səlahiyyətli nümayəndə Naxçıvanda indiyə
qədər aparılan tikinti işlərində nöqsanlara yol
verildiyini, əhalinin mülkiyyət hüququnun
pozulduğunu, aparılan tikinti işlərində funk-
sionallıq və memarlıq işinin lazımi səviyyədə
olmadığını diqqətə çatdırıb. Bildirib ki, bu
gün hazırlanan yeni layihələr isə elmi yanaşma
və qanunvericiliyin tələblərinə əsaslanır:
“Təəssüf ki, muxtar respublikada Naxçıvan
şəhərindən başqa heç bir şəhərin baş planı
yoxdur. Naxçıvan şəhərinin baş planı 1984-cü
ildə hazırlanıb. Baş planda isə həmin ildən
indiki dövrə qədər şəhərdə baş verən inkişafla
bağlı heç bir qeydiyyat aparılmayıb. Zərurət
nəzərə alınaraq muxtar respublikanın bütün
şəhərlərinin baş planları hazırlanacaq”. 
    Babək rayonunun Hacıvar kənd tam orta
məktəbinin yeni inşa olunmasına baxmayaraq,
layihəsinin tamamilə yararsız olduğunu, tex-
niki-tikinti normalarının kobud şəkildə po-
zulduğunu, bu səbəbdən də binanın söküldü-
yünü bildirən səlahiyyətli nümayəndə Hacıvar
kənd tam orta məktəbinin müasir üslubda
yenidən inşa olunacağını vurğulayıb.
    Çıxışlardan sonra şəhid kapitan Elməddin
Meydanovun ailəsinə və digər mənzil sahib-
lərinə mənzillərin orderləri təqdim olunub.
Şəhid ailəsi ilə görüş zamanı “Şəhid ailələri
başımızın tacıdır, sizlər üçün nə etsək azdır”,
– deyən Fuad Nəcəfli dövlətin hər zaman
şəhid ailələrinin, qazilərin yanında olduğunu
bildirib. Daha sonra komplekslə tanışlıq olub.
    Milli iqtisadi strategiyanın tərkib hissəsi
kimi muxtar respublikada sənaye sahəsində
rəqabətqabiliyyətli və ixracyönümlü məhsul
istehsalının təşviqinə, innovasiyalara əsas-
lanan yeni müəssisələrin qurulmasına, yeni
məhsul növlərinin istehsalına əlverişli şəraitin
yaradılması sahibkarlığın inkişafına xidmət
edir. Bu da, öz növbəsində, daxili bazarın
qorunmasında, xaricə valyuta axınının qar-
şısının alınmasında və idxaldan asılılığın
azaldılmasında mühüm rol oynayan yerli
istehsalın inkişafına əhəmiyyətli təsir göstərir.
Məhz bu amillər nəzərə alınaraq muxtar
respublikada iqtisadiyyatın bütün sahələrində
yeni istehsal və xidmət sahələri yaradılır.
İyulun 11-də “Cahan Holdinq”ə məxsus
ENNA şirkətinin Naxçıvanda yerləşən enerji
və sərinləşdirici içkilər zavodunun – Nax-
çıvanda Qafqazın ən böyük enerji və sərin-
ləşdirici içkilər müəssisələrindən birinin
açılışı olub.
    Naxçıvan Muxtar Respublikasında Azər-
baycan Respublikası Prezidentinin səlahiyyətli
nümayəndəsi Fuad Nəcəfli Ulu Öndər Heydər
Əliyevin əsasını qoyduğu sosial-iqtisadi inkişaf
strategiyasının bu gün Prezident cənab İlham
Əliyevin rəhbərliyi ilə uğurla icra etdirildiyini
vurğulayıb. Bildirib ki, dövlət başçısının
təsdiq etdiyi “Naxçıvan Muxtar Respublika-
sının sosial-iqtisadi inkişafına dair 2023-
2027-ci illər üçün Dövlət Proqramı”nın icrası
çərçivəsində bundan sonra da Naxçıvanda
yeni müəssisələr yaradılacaq. Müəssisələrin
kadr potensialı məsələsinə toxunan səlahiyyətli

nümayəndə muxtar respublikada fəaliyyət
göstərən ali, orta ixtisas və peşə təhsili müəs-
sisələrinin potensialından istifadə edərək
müasir peşə bacarıqlarına malik savadlı kadr-
ların yetişdirilməsinin vacibliyini vurğulayıb.
Çıxışlardan sonra istehsal müəssisəsinin Key-
fiyyət və prosesə nəzarət şöbəsinin sınaq la-
boratoriyası ilə tanışlıq olub. Tanışlıq zamanı
bildirilib ki, müasir avadanlıqlarla təchiz
edilən zavod istehsal həcminə görə Qafqazın
ən böyük enerji və sərinləşdirici içkilər müəs-
sisələrindən biridir. Burada 3 növbəli iş reji-
mində il ərzində 230 milyon dəmir tənəkə
məhsul istehsal etmək mümkündür. Əl dəy-
mədən, tam innovativ texnologiyalarla istehsal
edilən məhsullar Orta Asiya və Ərəb ölkələrinə
ixrac ediləcək. Müəssisə ölkəyə idxal edilən
məhsulların yerli istehsalla əvəz edilməsi,
Naxçıvanda yeni iş yerlərinin açılması, regionda
yaşayan əhalinin məşğulluğunun təmin edil-
məsi, əhalinin maddi rifahının yaxşılaşdırılması
baxımından mühüm əhəmiyyət kəsb edir.
Müəssisə hazırda 300 nəfərlik heyətlə çalışır
və yaxın illərdə işçi sayının iki dəfə artırılması
planlaşdırılır.

Gələcək nəslə qayğı gələcəyə qayğıdır

Azərbaycanda digər sahələr kimi, sə-
hiyyənin inkişafı da məhz Ümummilli

Lider Heydər Əliyevin adı ilə bağlıdır. Ulu
Öndərin Azərbaycana rəhbərliyi dövründən
başlayaraq ölkəmizdə səhiyyənin inkişafı sü-
rətlənməyə başlamış, bir sıra mühüm islahatlar
həyata keçirilmişdir. Dahi şəxsiyyətin müdrik
siyasətinin digər sahələrdə olduğu kimi, səhiyyə
istiqamətində də layiqli davamçısı olan Pre-
zident cənab İlham Əliyevin rəhbərliyi ilə
muxtar respublikada da bu sahəyə xüsusi
diqqət və qayğı göstərilir, son zamanlar həyata
keçirilən məqsədyönlü tədbirlər, aparılan is-
lahatlar, əhaliyə yüksəksəviyyəli tibbi xidmətin
təşkili istiqamətində qazanılan uğurlar bunun
nəticəsidir. Ağbulaq İstirahət Mərkəzində “Dia-
bet mənim dostumdur” düşərgəsinin təşkili
də belə tədbirlərdəndir. Düşərgənin başa
çatması münasibətilə iyulun 19-da Ağbulaqda
təşkil edilən tədbirdə rəsmi şəxslərlə yanaşı,
Bakı şəhərindən dəvət olunmuş həkimlər,
uşaqlar və onların valideynləri də iştirak
ediblər. Naxçıvan Muxtar Respublikasında
Azərbaycan Respublikası Prezidentinin səla-
hiyyətli nümayəndəsi Fuad Nəcəfli çıxış edərək
bildirib ki, Naxçıvanda 2023-cü il ərzində sə-
hiyyə sahəsində aparılan islahatlar öz bəhrəsini
verməkdədir. Səlahiyyətli nümayəndə diabetli
uşaqlara müraciət edərək deyib: “Diabet heç
bir şəkildə sizin həyatınızda maneəyə çevril-
məməlidir. Yaxşı oxumalısınız, dərslərinizdə
hər zaman uğurlar qazanmalısınız ki, biz və
valideynləriniz də sizinlə fəxr edək”. 
    Bildirilib ki, Naxçıvanda ilk dəfə təşkil
edilən düşərgə uşaqlara, onların sağlamlığına
verilən dəyərin ifadəsidir və belə layihələr
ardıcıl olaraq davam etdiriləcək.
    Qeyd edək ki, Naxçıvanda ilk dəfə keçi-
rilən tədbirdə ilkin olaraq 34 diabetli uşaq
valideynləri ilə birgə iştirak edib. Üç gün
davam edən düşərgədə şəkərli diabetdən
əziyyət çəkən uşaqlar Bakı şəhərindən dəvət
olunmuş 4 uşaq endokrinoloqu və yüksək -
ixtisaslı tibbi heyətin nəzarəti altında istirahət
edib, müayinə olunublar. Naxçıvan Muxtar
Respublikası Səhiyyə Nazirliyi tərəfindən
düşərgə təlimləri, fərdi məsləhətlər və psi-
xoterapiya, tibbi müayinə və müalicə, qrup
diskussiyaları, oyun terapiyası, rəsm, idman
və intellekt yarışları keçirilib. Düşərgə çər-
çivəsində Naxçıvan Muxtar Respublikası

Səhiyyə Nazirliyi tərəfindən şəkərli diabetdən
əziyyət çəkən uşaqlara “Glükoz sensor” ci-
hazları hədiyyə edilib. Bununla da qanda
şəkər səviyyəsinin ölçülməsi zamanı bar-
maqların zədələnməsinin qarşısı birdəfəlik
alınıb. Düşərgənin sonuncu günündə uşaqlar
üçün musiqili proqram təşkil olunub, onlar
havaya dilək şarları buraxıb, xatirə fotoları
çəkdiriblər. Sonra tədbir iştirakçıları uşaqlarla
birlikdə nahar ediblər. 
    Prezident cənab İlham Əliyevin rəhbərliyi
ilə icrasına başlanılan “Naxçıvan Muxtar
Respublikasının sosial-iqtisadi inkişafına dair
2023-2027-ci illər üçün Dövlət Proqramı”
muxtar respublika iqtisadiyyatının dinamik
inkişafda olan ölkə iqtisadiyyatının tərkib
hissəsi kimi dünya iqtisadiyyatına uğurlu in-
teqrasiyasına, müasir infrastruktur və xidmət
səviyyəsinin daha da yaxşılaşdırılmasına, əha-
linin həyat səviyyəsinin davamlı olaraq yük-
səldilməsinə nail olmaq, yeni müəssisələrin
və iş yerlərinin yaradılması, sahibkarlıq mü-
hitinin daha da yaxşılaşdırılması, əhalinin
məşğulluq səviyyəsinin artırılması, yoxsulluğun
azaldılması ilə bağlı əhəmiyyətli 11 prioritet
istiqaməti əhatə edir. Dövlət Proqramının pre-
ambula hissəsində yazılır: “Ümummilli Lider
Heydər Əliyevin Naxçıvanda fəaliyyəti döv-
ründə Ermənistan tərəfindən blokada şəraitində
olan regionun sosial-iqtisadi vəziyyətinin yax-
şılaşdırılması və tərəqqisi üçün əhəmiyyətli
tədbirlər görülmüş, aqrar islahatlar reallaş-
dırılmış, infrastrukturun inkişafı istiqamətində
mühüm işlər həyata keçirilmişdir. Məhz Ulu
Öndərin siyasəti sayəsində bölgənin inkişafının
və sabitliyinin davamlılığını təmin etmək üçün
regional və beynəlxalq əlaqələr qurulmuş,
sonrakı dövr üçün ölkəmizin bütün regionları
kimi, Naxçıvanın da sosial-iqtisadi inkişafında
möhkəm bünövrə formalaşdırılmışdır. 
    2020-ci ildə 44 günlük Vətən müharibəsi
nəticəsində torpaqlarımızın işğaldan azad
edilməsi və ərazi bütövlüyümüzün bərpası ilə
yaranmış yeni reallıq Orta Dəhlizin inkişaf
perspektivlərini gündəmə gətirməklə Zəngəzur
dəhlizinin açılmasını zəruri etmiş və Naxçıvan
Muxtar Respublikasının tranzit potensialını
genişləndirmişdir. 
    Azad edilmiş ərazilərdə həyata keçirilən
genişmiqyaslı tikinti-quruculuq işləri və tətbiq
olunan güzəştlər, həmçinin Zəngəzur dəhlizi
vasitəsilə bu ərazilərin Naxçıvan Muxtar Res-
publikası ilə nəqliyyat əlaqələrinin qurulması
perspektivi analoji güzəştlərin muxtar res-
publikada da tətbiqinə imkanlar yaradır.
    Hazırda bu imkanlardan istifadə edərək
Naxçıvanda iqtisadi inkişafın sürətləndirilməsi,
əhalinin layiqli məşğulluğu, sosial rifah
halının daha da yüksəldilməsi və ekoloji təh-
lükəsizliyin gücləndirilməsi istiqamətlərində
işlərin yeni keyfiyyət mərhələsinə keçməsi
ön plana çıxmışdır. Mövcud potensialdan
daha səmərəli istifadə etməklə bölgədə sosial-
iqtisadi inkişafın sürətləndirilməsi və da-
vamlılığının təmin edilməsi zəruridir. Bu isə
mütəmadi olaraq Naxçıvan Muxtar Respub-
likasının sosial-iqtisadi inkişafı ilə əlaqədar
kompleks proqramların hazırlanaraq icra
olunmasını nəzərdə tutur”. 
     İyul ayında həyata keçirilən bır sıra tədbirlər
də məhz qədim diyarımızın müasir inkişafına
nail olmaq üçün mühüm, əhəmiyyətli rol oy-
nayacaq bu tarixi dövlət sənədinin həyata ke-
çirilməsi üçün müxtəlif aspektlərdə real təd-
birlərin həyata keçirildiyini bir daha təsdiqləyir. 

- Mehriban SULTAN
Naxçıvan Muxtar Respublikasının 

Əməkdar jurnalisti

    Naxçıvan, Şərur və Culfa Re-
gional Dövlət Aqrar İnkişaf mər-
kəzləri, o cümlədən “Naxçıvan Aq-
rar Xidmətlər Mərkəzi” fəaliyyətə
başlayıb.
     Bu münasibətlə Naxçıvan Muxtar
Respublikası Kənd Təsərrüfatı Nazir -
liyində keçirilən tədbirdə kənd tə-
sərrüfatı naziri vəzifəsini müvəqqəti
icra edən, nazir müavini Xəyalə Da-
daşova bildirib ki, 2023-cü ilin ötən
dövründə Naxçıvan Muxtar Respub-
likası Kənd Təsərrüfatı Nazirliyində
bir sıra struktur islahatları aparılıb,
vahid idarəçilik altında yeni təşkilatlar
formalaşdırılıb. Bu təşkilatlardan
olan Naxçıvan, Şərur və Culfa Re-
gional Dövlət Aqrar İnkişaf Mər-
kəzləri və Naxçıvan Aqrar Xidmətlər
Mərkəzi artıq fəaliyyətə başlayıb.
     Mərkəzlər barədə məlumat verən
nazir müavini qeyd edib ki, Naxçıvan
Regional Dövlət Aqrar İnkişaf Mər-
kəzi Naxçıvan şəhəri, Babək və Şah-

buz rayonlarını, Şərur Regional Döv-
lət Aqrar İnkişaf Mərkəzi Şərur, Kən-
gərli və Sədərək rayonlarını, Culfa
Regional Dövlət Aqrar İnkişaf Mər-
kəzi isə Ordubad və Culfa rayonlarını
əhatə edir. Yeni fəaliyyətə başlayan
bu təşkilatlar nazirliklə fermerlərin,
ailə təsərrüfatçılarının, aqrar sektorda
fəaliyyət göstərən sahibkarların əlaqəli
işinin təşkilini həyata keçirir. Mər-
kəzlərdə bitkiçiliyin və heyvandarlığın
təşkili, meliorasiya və irriqasiya mə-
sələləri, örüş və otlaqlara nəzarət və

sair bu kimi məsələlər tən-
zimlənəcək. 

Naxçıvan Aqrar Xidmətlər
Mərkəzində isə inzibati ida-
rəetmə, heyvan xəstəlikləri
və baytarlıq xidmətləri, bitki
mühafizəsi və fumiqasiya
(zərərsizləşdirmə), ekspertiza

və sertifikatlaşdırma və başqa bir
sıra məsələlər tənzimlənəcək, həm-
çinin aqrar təlimlər keçiriləcək.
Mərkəz aqrar sahədə göstərilən döv-
lət xidmətlərini optimallaşdıracaq,
səmərəliliyi, o cümlədən vətəndaş
məmnunluğunu artıracaq. Aparıla-
caq peyvəndləmə tədbirləri də bu
mərkəz tərəfindən təmin ediləcək.
Qeyd olunanlarla yanaşı, istehsalçı
və digər sahibkarlıq subyektlərinə
fəaliyyətlərinin tənzimlənməsi üçün
də köməklik göstəriləcək.

    Nazir müavini Regional Dövlət
Aqrar İnkişaf mərkəzlərinə, eləcə
də Naxçıvan Aqrar Xidmətlər Mər-
kəzinə təyin olunan direktorları kol-
lektivə təqdim edib.  
    Görüşdə Nazirliyin və aidiyyəti
qurumların əməkdaşları ilə birgə
fərdi baytarlıqla məşğul olan şəxslər
də iştirak edib.
    Görüş zamanı muxtar respubli-
kanın fitosanitar və epizootik və-
ziyyətinin diqqətdə saxlanılması,
bitki mühafizəsi, o cümlədən hey-
vanların xüsusi təhlükəli xəstəliklərə
qarşı peyvəndləmə məsələlərinin
vaxtında və düzgün aparılmasına
dair tövsiyələr verilib.
    Qeyd edək ki, Naxçıvan Aqrar
Xidmətlər Mərkəzinin direktoru və-
zifəsinə Əbil Əbilov təyin edilib.
O daha öncə Naxçıvan Muxtar Res-

publikası Dövlət Baytarlıq Xidmə-
tinin rəisi vəzifəsində və Azərbaycan
Respublikasının Qida Təhlükəsizliyi
Agentliyində müxtəlif vəzifələrdə
çalışıb.
    Naxçıvan Regional Dövlət Aqrar
İnkişaf Mərkəzinin direktoru vəzi-
fəsinə Fariz Şıxəliyev təyin olunub.
O bundan əvvəl Naxçıvan Muxtar
Respublikası Dövlət Baytarlıq Xid-
mətində çalışıb.
    Şərur Regional Dövlət Aqrar İn-
kişaf Mərkəzinin direktoru vəzifə-
sinə Həbib İbrahimov təyin edilib.
O, vaxtilə Sədərək Rayon İcra Ha-
kimiyyətinin başçısı vəzifəsində
çalışıb.
    Culfa Regional Dövlət Aqrar İn-
kişaf Mərkəzinin direktoru vəzifə-
sinə isə Vəli Novruzov təyin edilib.
O, əvvəllər Naxçıvan Muxtar Res-
publikası Dövlət Baytarlıq Xidmə-
tinin rəisi vəzifəsində çalışıb.

Xəbərlər şöbəsi

Naxçıvan, Şərur və Culfa Regional Dövlət Aqrar İnkişaf mərkəzləri, 
o cümlədən Naxçıvan Aqrar Xidmətlər Mərkəzi fəaliyyətə başlayıb

    2022-ci il avqustun 26-da Laçın şəhəri,
Zabux və Sus kəndlərinin Azərbaycan Ordusu
tərəfindən nəzarətə götürülməsi, Laçının iş-
ğaldan azad edilməsi Azərbaycanın hərbi
və diplomatik qələbəsi idi. Prezident  cənab
İlham Əliyev bu il mayın 28-də Laçına
növbəti səfəri zamanı aparılan quruculuq
işlərindən bəhs edərkən demişdir: “Biz öz
doğma torpaqlarımızı işğalçılardan azad
edəndən sonra mən demişdim ki, Qarabağı
və Şərqi Zəngəzuru cənnətə çevirəcəyik.
Cənnətin əgər təsviri varsa, bu gün bax
budur”.
    Ötən həftə, avqustun 26-da Azərbaycan
Prezidentinin Laçın Şəhəri Günündə çıxışı
zamanı səsləndirdiyi: “Bu gün isə biz bütün
dünyaya sübut etmişik ki, heç kim bizim
iradəmizə təsir edə bilməz. Bunu biz mü-
haribə dövründə göstərmişik, 44 gün ərzində
ancaq və ancaq irəli gedərək, düşməni
məhv edərək, bayrağımızı qaldıraraq gös-
tərmişik” fikirləri ilə qələbəyə gedən yolu,
bu istiqamətdəki qətiyyətli iradəni və bundan
sonrakı proseslərdə Azərbaycana qarşı han-
sısa bir təsiretmə mexanizmindən istifadə
etmək iddiasında olanlara qarşı sərt möv-
qeyini bir daha xatırladıb. “Müharibədən
sonra keçən 3 ilə yaxın müddətdə də bunu
sübut etməyə məcburuq. Çünki bizə qarşı
aparılan kampaniya, çirkin təbliğat bizim
iradəmizə təsir edə bilməz, bizi yolumuzdan
döndərə bilməz”.
    Digər tərəfdən, son vaxtlarda baş verən
qlobal proseslər kontekstində Moskvanın
Zəngəzur dəhlizindən keçəcək marşruta eh-
tiyacı getdikcə artmaqdadır. “Moskva Cənubi
Qafqazda Rusiya, Ermənistan və Azərbaycan
liderləri arasında razılaşmalara uyğun ola-
raq nəqliyyat-kommunikasiya əlaqələrinin
açılmasının tərəfdarıdır”. Bunu isə Rusi-
yanın baş naziri Mixail Mişustin Ermənistan
baş naziri Nikol Paşinyanla görüşü zamanı
deyib. “Mən əminəm ki, yeni infrastruktur
marşrutlarının yaradılması sabit iqtisadi
əməkdaşlığı, regionun inkişafını təmin edəcək
və burada yaşayan insanlar arasında əla-
qələri gücləndirəcək”, – deyə Mişustin
əlavə edib. 
     Qeyd edək ki, mart ayında Mos kvada baş
nazirlərin müavinlərinin iştirakı ilə Üçtərəfli
İşçi Qrupunun 12-ci iclasında Arazdəyən-Cul-
fa-Ordubad-Mehri-Horadiz marşrutu üzrə dəmir
yolu əlaqəsinin bərpası və təşkili üzrə konkret
addımların həyata keçirilməsi ilə bağlı ümumi
anlaşma əldə olunub. Məlumdur ki, Rusiyanın
Yuxarı Lars yolundan başqa Ermənistana al-
ternativ yolu yoxdur. Bu yolda isə dəmir yolu
xətti də olmadığına görə əlverişsiz hava şərai-
tində, xüsusilə payız-qış aylarında Yuxarı Lars
yolu bağlanır. Bu problemlər Rusiyanı Zəngəzur
yolunun açılmasına dəstək göstərməyə vadar
edir. 
    Bundan başqa, Bakı-Tbilisi-Qars dəmir
yolunu nəzərə almasaq, rusların Azərbaycan
üzərindən Türkiyəyə, oradan da Avropaya
və digər istiqamətlərdə yük göndərməsi asan-
laşacaq. Ona görə də artıq siyasi oyunbazlıq
zamanı deyil, Azərbaycanın tələbləri ilə bağlı
konkret addımlar atmaq lazımdır. Bu isə
ölkə başçısının diplomatiya zəminində və
siyasi gedişlərlə qazanmış olduğu daha bir
möhtəşəm qələbənin astanasında olduğumuzu
göstərir.
    Prezident cənab İlham Əliyev Laçın şə-
hərindəki çıxışında daha bir məsələyə diqqət
çəkərək qeyd etdi: “Bildiyiniz kimi, burada

Ermənistan dövləti hərbi cinayət törədərək
qanunsuz məskunlaşma aparırdı. Xüsusilə
xarici ölkələrdən, Yaxın Şərqdən erməniləri
buraya dəvət edib onları bizim, azərbay-
canlıların evlərində yerləşdirmişdi. Bu, bir
daha demək istəyirəm ki, hərbi cinayətdir.
Əfsuslar olsun ki, beynəlxalq təşkilatlar,
Ermənistanın havadarları buna göz yu-
murdular. Bu onlar üçün məqbul idi. Çünki
Ermənistan dövləti kimi, Ermənistanın xa-
ricdəki havadarları da hesab edirdilər ki,
bu torpaqlar əbədi işğal altında qalmalıdır.
Bizim iradəmiz, bizim gücümüz, bizim yum-
ruğumuz onların da başına dəydi. Çünki
bizim torpağımızda ikinci Ermənistan, ikinci
erməni dövlətinin yaradılması təkcə Ermə-
nistan rəhbərliyinin məhsulu deyildi”.
    Bu aspektdən yanaşdıqda erməni fakto-
rundan uzun əsrlərboyu öz mənfəəti üçün
kifayət qədər istifadə edən, onları əlində
oyuncağa çevirərək oyuncaq dövlət, oyuncaq
xalq amilindən geninə-boluna yararlanan şi-
mal qonşumuz üçün də vəziyyət o qədər
ürəkaçan deyil. Xüsusilə Azərbaycanın öz
torpaqlarını işğaldan azad etməsi, qeyri-
qanuni məskunlaşmanın qarşısını alması və
beynəlxalq hüququ silah gücünə təmin etməyə
məcbur qalması fonunda “Dəmir yumruq”
gücünə, diplomatiyanın iradəsinə Cənubi
Qafqaz reallığı da kifayət qədər dəyişilib
Azərbaycanın xeyrinə.
    Eyni zamanda bir ildən çoxdur ki, davam
edən Ukrayna ilə müharibədən sonra Rusiya
Cənubi Qafqazda mövqelərini tamamilə itir-
mək təhlükəsi ilə üzləşib. Bu isə Rusiyanın
yüz illərdir, yürütdüyü Cənubi Qafqaz siya-
sətinin fiaskosu demək ola bilər. Ruslar bütün
dünyada təkləndikləri və hər şeyin onların
ziyanına dəyişdiyi bir dönəmdə bunun fər-
qindədirlər. Ona görə də Azərbaycanın haqlı
mövqeyini qəbul etmək məcburiyyətindədirlər.
Nəqliyyat-kommunikasiya xətlərinin açılması
indi daha çox Qərbin sanksiyaları altında
boğulan Rusiya üçün hava və su kimi lazımdır.
Bir sözlə, Zəngəzur dəhlizi tezliklə açılması
mütləqdir və bu Azərbaycan diplomatiyasının
növbəti qələbəsi olacaqdır.
    Prezident cənab İlham Əliyevin: “Bildi-
yiniz kimi, bu il aprelin 23-də Laçın rayo-
nunda, Azərbaycan-Ermənistan sərhədində
sərhəd-buraxılış məntəqəsi qoyulmuşdur.
Bir daha iradə, cəsarət, öz gücünə əminlik
nümayiş etdirərək biz bunu etdik. Nə qədər
bizə təzyiqlər oldu, nə qədər hədə-qorxular
oldu. Bu gün də davam edir, bu gün də
müxtəlif beynəlxalq təşkilatlar çərçivəsində
Ermənistan və onun arxasında dayananlar

bizə qarşı müxtəlif fitnələr ortaya atırlar.
Heç bir şey bizi yolumuzdan döndərə bilməz.
23 aprel bizim ərazi bütövlüyümüzün tam
bərpası deməkdir. Sərhəd-buraxılış məntə-
qəsinin qurulması ərazi bütövlüyümüzün
tam bərpası deməkdir və bunu biz beynəlxalq
hüquq çərçivəsində etdik, biz öz ərazimizi
qoruyuruq, öz sərhədlərimizi qoruyuruq və
qoruyacağıq” sözləri sərhəd-buraxılış mən-
təqəsi haqqında, Azərbaycanın siyasi-diplo-
matik gücü haqqında beynəlxalq müstəvidə
formalaşdırılmağa çalışan mənfi imicə qarşı
növbəti yumruq zərbəsi kimi dəyərləndiril-
məlidir. 

    Digər tərəfdən, ermənilərin Laçın sərhəd-
buraxılış məntəqəsi qarşısındakı “TIR şousu”na
bu dəfə fransızlar da qoşulub. Fransa Erməni
Təşkilatları İttifaqının “xahişi ilə” Paris meri
Fransanın regional icmalarını Qarabağa “hu-
manitar karvan” təşkil etməyə çağırmaq tə-
şəbbüsü ilə çıxış edib. “Layihə” Fransanın
çoxsaylı şəhərləri tərəfindən maliyyələşdirilir.
Avqustun 30-da günorta saatlarında Laçın,
yoluna çatmalı olan karvan indi deyilənə görə,
sentyabrın 30-da Laçın sərhəd-buraxılış mən-
təqəsində olacaq. İttifaqın rəhbəri Papazyan
Fransa və Avropa hakimiyyət orqanlarından
“zəruri məhsullar” olan 10 yük maşınının
Azərbaycan sərhəd-keçid məntəqəsindən keçib,
təyinat yerinə çatması üçün xüsusi diplomatik
vasitələrdən istifadə etməyi “xahiş edib”. 
    Laçın Şəhəri Günündə Prezident cənab
İlham Əliyevin çıxışında səsləndirdiyi:
“Haqq-ədalət bizim tərəfimizdədir, beynəl-
xalq hüquq bizim tərəfimizdədir, biz heç
kimdən qorxmuruq və bunu göstərmişik,
həm döyüş meydanında, həm siyasi müstə-
vidə. Ermənistanın havadarları bunu nə
qədər tez anlasalar, o qədər də Ermənistan
üçün yaxşı olacaq və bölgə üçün yaxşı ola-
caq” fikirlər isə bu kontekstdə kifayət qədər
aydın mesajlar verir. 
    Baş verən hadisələr zəminində proseslərin
gedişatına nəzər saldıqda ölkə başçısının
siyasi və diplomatiya müstəvisində uğurlu
gedişləri və qazandığı qələbələr erməniləri
daha çox qorxudur. Erməni hökumətinin ic-
lasında “sülh gündəminə sadiq qalaraq sülh
müqaviləsi ilə bağlı Ermənistanın yeni tək-
lifləri”ni Azərbaycana təqdim etdiyini deyən
Paşinyan bu yeni təkliflərin nədən ibarət ol-
duğunu və yeni təkliflərin Azərbaycanın
rədd etdiyi köhnə təkliflərdən nə ilə fərq-
ləndiyini, Ermənistanın niyə Azərbaycan
üçün daha məqbul ola biləcək yeni təkliflərlə
çıxış etməyə məcbur olduğunu açıqlamasa
da, erməni ictimaiyyəti bu mövzudan kifayət
qədər narahatdır. Erməni ekspert Avetis Ba-

bacanyan yazıb: “Azərbaycan bəyan edir
ki, 1920-ci ildə Zəngəzur Azərbaycandan
qoparılaraq Ermənistana birləşdirilib, nə-
ticədə, Azərbaycan ərazisi iki yerə bölünüb,
Naxçıvan Azərbaycanın qalan hissəsindən
ayrılıb; onlar bildirirlər ki, pozulmuş tarixi
ədaləti bərpa edəcəklər: Əliyev 1920-ci ildə
pozulan ədaləti bərpa edir”.
    Prezident cənab İlham Əliyev Laçın Şəhəri
Günü bayram tədbirindəki çıxışında “Bütün
Azərbaycan vətəndaşları, dünya azərbay-
canlıları qürur hissi yaşayırlar ki, biz tarixi
Zəfər çalaraq bütün dünyaya Azərbaycan
xalqının gücünü, iradəsini göstərdik və öz

doğma torpağımıza qan tökərək qayıtmışıq.
Bizim başqa ölkələrin torpağında gözümüz
yoxdur, ancaq öz torpağımızı biz heç kimə
verən də deyilik. Bu məsələ ilə bağlı hələ
işğal dövründə dəfələrlə mən Azərbaycan
dövlətinin mövqeyini ifadə edərək deyirdim
ki, heç vaxt Azərbaycan xalqı işğalla barış-
mayacaq, nəyin bahasına olursa-olsun, öz
doğma torpaqlarına qayıdacaqdır və belə
də oldu” fikirlərini təkrar dilə gətirərək bu
perspektivdən Azərbaycan xalqının haqlı mü-
barizəsini, dövlətin güc və qüdrətini bir daha
bəyan etməklə yanaşı, eyni zamanda işğalçı
dövlətə öz yerini çox aydın və dəqiq şəkildə
göstərdi.
    “Xatırlayıram, 50 yaşım tamam olanda
mən laçınlılarla Qarabağda, Qarabağın
Ağcabədi rayonunda, Taxtakörpü qəsəbə-
sində görüşmüşdüm və onlara demişdim
ki, – yeni köçkün şəhərciyi açılırdı, – dövlət
sizi daha yaxşı şəraitlə təmin edir, ancaq
torpaqlarımız azad olunandan sonra sizin
üçün Laçında daha gözəl şərait yaradacağıq
və belə də oldu. Əlli yaşımı Ağcabədidə la-
çınlılarla qeyd etmişəm, 60 yaşımı Şuşada
qeyd etmişəm, Cıdır düzündə, bu gün də
Laçın Şəhəri Günündə sizinlə birlikdə bu
bayram tədbirlərində iştirak edirəm. Bu
böyük xoşbəxtlikdir, mənim üçün, sizin
üçün, hər birimiz üçün. Biz xoşbəxt günləri
yaşayırıq və əminəm ki, xalqımız bundan
sonra sülh, əmin-amanlıq şəraitində yaşa-
yacaq, öz doğma torpağında qurub-yara-
dacaqdır. Laçın rayonunun timsalında biz
dirçələn Azərbaycan reallıqlarını görürük,
dirçələn torpaqları görürük”, – deyən dövlət
başçısı hər zamankı kimi, müharibə tərəfdarı
olmadığımızı, hər zaman sülh və əmin-aman-
lıq içində yaşamaq istəyən bir xalq olduğu-
muzu təkrar dilə gətirdi. 
    Eyni zamanda Birinci vitse-prezident
Mehriban xanım Əliyevanın da öz doğum
gününü – 26 avqust tarixini işğaldan azad
olunmuş torpaqlarda, Laçın Şəhəri Günü
münasibətilə keçirilən tədbirdə, yenidən öz
doğma el-obalarına qayıtmış laçınlılarla
birlikdə qeyd etməsi bu ənənənin xoş da-
vamıdır. 
    Məcburi köçkünlərin öz doğma yurdlarına
dönüşü üçün Azərbaycan Prezidentinin
2022-ci il 16 noyabr tarixli Sərəncamı ilə
təsdiq edilmiş “Azərbaycan Respublikasının
işğaldan azad edilmiş ərazilərinə Böyük Qa-
yıdışa dair I Dövlət Proqramı”nın icrası
uğurla həyata keçirilir. “Laçın şəhərini cəmi
8 ay ərzində qurub-yaratmaq xalqımızın
həm istedadını, həm iradəsini göstərir və
eyni zamanda onu göstərir ki, bu torpaqların
sahibləri bizik”, – deyə dövlət başçısı qeyd
edib.  

    Ötən həftəsonu Azərbaycan özünün ilk və olduqca əhəmiyyətli, yaddaqalan tarixlərindən
birini qeyd etdi. Ölkə başçısının 2023-cü il 31 iyul tarixli “Azərbaycan Respublikasının
işğaldan azad edilmiş əraziləri üzrə şəhər günlərinin təsis edilməsi haqqında” Sərəncamı
ilə işğaldan azad olunmuş şəhərlərin hər biri üçün ayrılıqda təsis olunan “Şəhər
günləri”nin birincisi – 26 avqust – Laçın Şəhəri Günü qeyd edildi. Bu əlamətdar tarix
münasibətilə ölkə başçısı cənab İlham Əliyevin və Birinci vitse-prezident Mehriban xanım
Əliyevanın Kəlbəcər və Laçın rayonlarına səfərləri, burada bir sıra sosial obyektlərin,
mədəniyyət və istehsal müəssisələrinin açılışlarında iştirak etmələri, Laçında məskunlaşmış
sakinlərlə görüşmələri olduqca mühüm hadisədir. Xüsusilə hazırkı vəziyyətdə – Ermənistanın
Laçın sərhəd-buraxılış məntəqəsində “TIR şousu” göstərib inadla Laçın-Xankəndi
yolundan istifadə etməyə çalışması və dünyanın gözündə yenidən “əzabkeş xalq”,
Xankəndidə yaşayan ermənilərin guya “humanitar fəlakət” yaşaması və yardıma ehtiyac
duymaları kimi absurd iddiaların fonunda bu səfər çərçivəsində ölkə başçısı tərəfindən
verilən mesajlar olduqca tarixi əhəmiyyət daşıyır. 

Haqq-ədalət bizim tərəfimizdədir
Bu torpaqların sahibləri bizik

    Beləliklə, Azərbaycan Cənubi Qafqazda şəriksiz geopolitik iradə sahibi olduğunu
beynəlxalq siyasi dairələrə qəbul etdirdi və BMT-nin Təhlükəsizlik Şurasında Azərbaycan
diplomatiyasının böyük qələbəsi rəsmi Bakının hədəflərinin beynəlxalq hüquq çərçivəsində
legitimliyini növbəti dəfə təsdiqlədi. Cənubi Qafqazda Azərbaycan faktoru, dəyişən
reallıqlar, Azərbaycanın beynəlxalq arenada artan gücü, bu güclə hesablaşmaq məcbu-
riyyətində qalan dövlətlər ölkə başçısı cənab İlham Əliyevin siyasi iradəsi ilə Azərbaycanın
iştirakı olmadan regionda heç bir layihənin gerçəkləşə bilməməsi və siyahısı daha da
uzadıla biləcək proseslər gücün, qətiyyətin, gələcəyə hesablanmış amillərin özündən
əmin şəkildə, inamla irəli atılan güclü addımların səsləridir. Həm də nizami ordu kimi
hər addımda yeri – regionu lərzəyə salan addımların. 
    İnamla və güvənlə irəli. 

- Məmməd BABAYEV

 Ümummilli Lider Heydər Əliyevin anadan
olmasının 100 illik yubileyi ilə əlaqədar
Naxçıvan Muxtar Respublikası Gənc lər və
İdman Nazirliyi tərəfindən gənclər arasında
“Sən elə bir zirvəsən...” adlı bədii qiraət
müsabiqəsi keçirilib. 
 Müsabiqənin keçirilməsində məqsəd

Ümummilli Lider Heydər Əliyevin anadan
olmasının 100 illik yubileyinin qeyd olun-
ması, gənc lərdə vətənpərvərlik, Vətənə mə-
həbbət hisslərinin yüksəldilməsi, onlara və-
təndaşlıq hisslərinin aşılanması, istedadlı
gənclərin üzə çıxarılması, gənclər arasında
bədii qiraətə marağın daha da artırılması

olub. Müsabiqə iştirakçıları Ümummilli
Lider Heydər Əliyevə həsr olunmuş və
vətənpərvərlik mövzusunda olan şeirlərlə
çıxış ediblər. 
    Sonda Nail Fərzəliyev I, Turanə Niftəli-
yeva II, Toğrul Cəfərli III yerə layiq görülüb.
Qaliblər və həvəsləndirici yerlərin (3 nəfər)
sahibləri diplom və qiymətli hədiyyələrlə
mükafatlandırılıb.

Xəbərlər şöbəsi

“Sən elə bir zirvəsən...” 
adlı bədii qiraət müsabiqəsi keçirilib

    Dünyada baş verən qloballaşma
prosesləri təhsilin də qloballaşmasına
səbəb olmuşdur. Hazırda dünyada
təhsil inkişaf edir və kadr hazırlığı
işi böyük strateji əhəmiyyət daşıyır.
Təhsil sisteminin və kadr hazırlığının
qarşısında xüsusi vəzifələr, tələb-
lər yaranır. 
    Ölkəmizdə fəaliyyət göstərən ali
təhsil müəssisələri dünyanın aparıcı
ali məktəbləri ilə işgüzar əlaqələr
qurur, müxtəlif layihələrdə birgə
fəaliyyət göstərir, tələbə-müəllim
mübadiləsi həyata keçirir. 
    Naxçıvan Muxtar Respublikasında
yeganə özəl ali təhsil ocağı olan
“Naxçıvan” Universiteti ölkəmizdə
fəaliyyət göstərən ali təhsil müəssi-
sələri sırasında xüsusi yer tutur.
    “Naxçıvan” Universiteti 4 hektara
yaxın özəlləşdirilmiş sahədə yerləşir.
2000-dən yuxarı tələbənin eyni za-
manda təhsil ala biləcəyi universitet
şəhərciyinə rektorluq binası, tədris
korpusları, kitabxana binası, sosial-
xidmət mərkəzi, yataqxana binası,
idman və mədəniyyət kompleksi da-
xildir.
    Universitetdə fəaliyyət göstərən
4 fakültədə bakalavr səviyyəsində
16 ixtisas və magistratura səviyyə-
sində 7 ixtisas üzrə kadr hazırlığı
yerinə yetirilir. Fakültələrdə kredit

təhsil sistemi əsasında kadr hazırlığı
ilə 8 kafedra məşğul olur. 
    2022-2023-cü tədris ilinin II ya-
rısından “Naxçıvan” Universitetinin
fəaliyyətində əsaslı dəyişikliklər mü-
şahidə edilməkdədir. Son aylarda
aparılan islahatlar, tədris prosesindəki
yeniliklər sayəsində ali təhsil oca-
ğının fəaliyyətində dinamik inkişaf
müşahidə olunmaqdadır. Universi-
tetin inzibati strukturunda dəyişik-
liklərin həyata keçirilməsi ali təhsilin
bakalavr, magistratura və doktoran-
tura səviyyələrinin və eləcə də pro-
fessor-müəllim heyətinin elmi-pe-
daqoji fəaliyyətinin müasir dövrün
tələbləri səviyyəsində qurulmasını
təmin edəcəkdir. Qarşıya qoyulmuş
vəzifələrin operativlik və şəffaflıq
prinsipləri əsasında həyata keçiril-
məsi “Naxçıvan” Universitetinin
əsas məqsədlərindən biridir.
    Universitetdə həyata keçirilən
yeni struktur və inzibati kadr dəyi-
şikliyi beynəlxalq arenaya sürətlə
inteqrasiya etmək məqsədilə müasir
ali təhsil müəssisələri qarşısında qo-
yulmuş vəzifələri həyata keçirməyi
hədəfləyir.
    Ali təhsil ocağının Elmi Kitab-
xanası dünya kitabxana təcrübəsin-
dən bəhrələnərək oxuculara yüksək

səviyyədə xidmət göstərir. Kitab-
xananın fondunda müxtəlif dillərdə
21.000-dən artıq ədəbiyyat saxlanılır.
Kitabxana həm respublika, həm də
xarici ölkələrin universitet və ki-
tabxanaları ilə beynəlxalq informa-
siya mübadiləsi aparır. 27 aprel
2023-cü il tarixdə “Naxçıvan” Uni-
versiteti ilə Azərbaycanın ən inkişaf
etmiş universitetlərindən olan Azər-
baycan Dövlət İqtisad Universiteti
(UNEC) arasında əməkdaşlıq mü-
qaviləsi imzalanmışdır. Bir çox sa-
hələri əhatə edən müqavilənin əsas
hədəflərindən biri də Azərbaycan
Dövlət İqtisad Universitetinin Ki-
tabxana İnformasiya Mərkəzinin
(UNEC KİM) elektron kitabxana-
sının “Naxçıvan” Universiteti Elmi
Kitabxanası daxilində professor-
müəllim və tələbə heyətinin istifa-
dəsinə verilməsi olmuşdur. Univer-
sitet heyəti və tələbələr UNEC
KİM-in açıq girişi olan və abunə
olduqları elektron bazalarındakı
1 milyona yaxın resursdan istifadə
edə biləcəklər.
    “Naxçıvan” Universiteti Azər-
baycan Dövlət İqtisad Universiteti
(UNEC) ilə birgə tələbə mübadiləsinə
də start vermişdir. Belə ki, İqtisa-
diyyat, Biznesin idarə olunması,
Maliyyə, Mühasibat, Marketinq, Tu-

rizm işinin təşkili ixtisaslarında təhsil
alan ümumi orta müvəffəqiyyət gös-
təricisi (ÜOMG) 71-100 bal arası
olan II və III kurs tələbələri bir se-
mestr müddətində mübadilə pro -
qramında iştirak edə bilərlər.
    Bununla yanaşı, universitetdə hə-
yata keçirilən yeniliklərdən biri də
regionda fəaliyyət göstərən ali mək-
təblər sırasında ilk dəfə MBA (Biznes
işinin təşkili ixtisası) proqramı üzrə
magistr hazırlığının təşkil edilməsidir.
Bununla bağlı aparılmış məqsəd-
yönlü tədbirlər nəticəsində MBA
proqramı üzrə qəbul göstəricisi 100
faiz olmuşdur.
    Artıq universitetin beynəlxalq
mühitə inteqrasiyasına, müxtəlif uni-
versitetlərlə əlaqələrin yaradılmasına,
beynəlxalq təlim və proqramlarda
iştirakına daha çox diqqət ayrılmasına
başlanılmışdır. Universitetin bey-
nəlmiləlləşmədəki əsas missiyası
yeni beynəlxalq əlaqələrin qurulması
və universitetin dünya standartlarına
uyğun beynəlxalq profilinin yara-
dılmasıdır. Milli və beynəlxalq rə-
qabətliliyin artırılması üzrə müxtəlif
istiqamətlərdə əlaqələrin yaradılma-
sına, müqavilələrin imzalanmasına
xüsusi diqqət ayrılmışdır. Bu ba-
xımdan prioritet istiqamət qlobal tə-

sirin gücləndirilməsi ilə yanaşı, uni-
versitetin güclü lokal şəbəkə və bir-
liklər ətrafında birləşməsi, eləcə də
biliklərin, qabaqcıl təcrübələrin və
strategiyaların mübadiləsinin təmin
edilməsidir. 
    Həyata keçirilən yeniliklərdən
biri də ali təhsil müəssisəsinə əcnəbi
tələbələrin qəbul prosesinin sadə-

ləşdirilməsi, universitetin onlar üçün
əlçatan hala gətirilməsi olmuşdur.
Belə ki, 2022-2023-cü tədris ilinin
yaz semestrindən etibarən müraciət-
lərə birbaşa baxılması və operativ-
liyin təmin edilməsi, Beynəlxalq
əlaqələr şöbəsində əcnəbi tələbələrin

təhsil almaq üçün müraciətlərinə
baxılması, sənədləşdirmə və portal
üzərindən müraciətlərin edilməsinə
dəstək məqsədilə xidmət nümayən-
dələri təyin edilmişdir.
     Beynəlxalq əlaqələr, eyni zamanda
universitetin daxili keyfiyyətinə də
birbaşa töhfə verən sahədir. Buna
uyğun olaraq “Naxçıvan” Universi-
tetinin də tərəfdaş olduğu “Azərbay-
can Rektorlar Konfransının yaradıl-
ması” adlı “Erasmus+” layihəsi çər-
çivəsində İsveç krallığının Stokholm
şəhərində KTH Kral Texnologiya
İnstitutunda təlim keçirilmişdir. Ke-
çirilən təlimlərin əsas məqsədi uni-
versitetlərdə elmi-tədqiqat və inno-
vasiya fəaliyyətlərinin inkişaf etdi-

rilməsi olmuşdur. Eyni şəkildə 13
mart tarixdə Avropa Komissiyası tə-
rəfindən maliyyələşdirilən və Bakı
Biznes Universitetinin koordinator-
luğu ilə həyata keçirilən “Azərbaycan
Rektorlar Konfransının yaradılması”
adlı “Erasmus+” layihəsi çərçivəsində
Litvanın Vilnüs şəhərində Mykolas
Romeris Universitetində keçirilən iş-
güzar görüşdə “Naxçıvan” Univer-
sitetinin rektoru, dosent Anar Kazımov
iştirak etmişdir. Avropa təhsil siste-
minin təcrübəsinə dair məlumatlar
əldə edilmiş, tədrisin keyfiyyəti və
inkişafı üzrə bir sıra məsələlər mü-
zakirə olunmuş və yaxın gələcəkdə
hər iki universitet arasında əməkdaşlıq
müqaviləsinin bağlanmasına dair da-
nışıqlar aparılmışdır. 
    Universitetin beynəlxalq əlaqə-
lərinin genişləndirilməsi məqsədilə
dünyanın ən iri elmi informasiya,
analitik təhlil və nəşr şirkətlərindən
biri olan tanınmış “ELSEVIER” şir-
kəti ilə əməkdaşlıq yaradılmışdır.
Şirkətlə qurulmuş əlaqə nəticəsində
beynəlxalq nəşrlərin tədris prosesində
istifadəsini təmin etmək imkanı ya-
ranacaqdır. 21 iyul 2023-cü il tarixdə
“Naxçıvan” Universiteti ilə 113 mil-
yon istifadəçisi olan “Coursera” on-
layn təhsil şirkəti arasında əmək-

daşlıq qurulmuş, “Naxçıvan” Uni-
versiteti Dördüncü Sənaye İnqila-
bının beynəlxalq təhsil imkanları
və tələbələrin məşğulluğu sahəsində
regional lider olma yolunda irəlilə-
mək naminə addımlar atmağı hə-
dəfləmişdir. 
    “Naxçıvan” Universitetində aka-
demik mobilliyin inkişafı və poten-

sialın gücləndirilməsi istiqamətində
layihələrin icrasına başlanılmışdır.
Belə ki, universitetimiz Erasmus+
KA171 proqramı çərçivəsində İspa-
niyanın Valladolid Universiteti ilə
əməkdaşlıq müqaviləsi üzrə stuff-
week, doktorant və dissertantlar üçün

tədqiqat imkanları təklif etməkdədir.
Bundan başqa, “Naxçıvan” Univer-
siteti və Özbəkistanın Jurnalistika
və Kütləvi Kommunikasiya Univer-
siteti arasında qarşılıqlı dəstək və
əməkdaşlıq əlaqələrinin perspektivləri
ilə bağlı müzakirələr aparılmışdır.
Eyni zamanda Türkiyə Respublika-
sının Qars şəhərində yerləşən Qafqaz
Universiteti ilə səmərəli danışıqlar
aparılmışdır. Nəticədə, təhsilin yeni
standartlar əsasında birgə təşkili, tə-
ləbə-müəllim mübadiləsinin geniş-
ləndirilməsi, hər iki universitetdə
tətbiq olunan mövcud təcrübələrin
öyrənilməsi və bölüşdürülməsi, birgə
lokal və beynəlxalq layihələrin hazır -
lanması, laboratoriya yönümlü fən-
lərin tətbiqi, birgə elmi konfrans və
simpoziumların həyata keçirilməsi,
elmi-tədqiqat imkanlarının artırılması
istiqamətində fəaliyyətin təşkili, ikili
diplom imkanları, elmi dərəcəli kadr-
ların yetişdirilməsi perspektivləri ilə
bağlı razılığa gəlinmişdir.
    Beynəlxalq reytinq göstəriciləri
də universitetlər üçün aktual möv-
zulardan biridir. Bu sahədə “Naxçı-
van” Universiteti ilə Times Higher
Education arasında əməkdaşlıqla
bağlı görüş keçirilmişdir. Həm strateji
yol xəritəsi, həm də beynəlmiləlləşmə
istiqamətində işlər görülmüşdür.
    Universitetin beynəlxalq imicinin
yüksəldilməsi və modernləşməsi is-
tiqamətində görülən işlər sırasına
mübadilə proqramlarının artırılması,
əcnəbi təhsil alanların cəlb olun-
masının təşviqi, universitetin bey-
nəlxalq səviyyəli təşkilatlara üzv-
lüyü, ikili diplom proqramlarının
icrası və sayının artırılması da daxil
edilmişdir.
    Bu müddət ərzində “Naxçıvan”
Universiteti bir çox nüfuzlu tədbirlərə
ev sahibliyi etmiş, gənc nəslin tə-
lim-tərbiyəsində mühüm əhəmiyyət
kəsb edən layihələrin icrasını uğurla
həyata keçirmişdir. Məlumdur ki,
ölkə başçısı cənab İlham Əliyevin
müvafiq Sərəncamı ilə 2023-cü il
Ümummilli Lider Heydər Əliyevin
anadan olmasının 100 illiyi münasi-
bətilə “Heydər Əliyev İli” elan edil-
mişdir. Bununla bağlı 25-26 may
tarixlərdə “Naxçıvan” Universitetində
“Heydər Əliyev və milli dövlətçilik
məsələləri” mövzusunda respublika
konfransı keçirilmişdir. Konfransda
Naxçıvan Muxtar Respublikasında
Azərbaycan Respublikası Preziden-
tinin səlahiyyətli nümayəndəsi Fuad

Nəcəfli, ADA Universitetinin rektoru,
professor Hafiz Paşayev, Azərbaycan
Dövlət İqtisad Universitetinin rektoru,
professor Ədalət Muradov, Türkiyə
Respublikasının Naxçıvandakı Baş
konsulu Asip Kaya, AMEA Naxçıvan
Bölməsinin sədri, akademik İsmayıl
Hacıyev, Mingəçevir Dövlət Uni-
versitetinin rektoru, dosent Şahin
Bayramov, Naxçıvan Dövlət Uni-
versitetinin rektoru, dosent Elbrus
İsayev, Naxçıvan Müəllimlər İnsti-
tutunun rektoru, dosent Azad Nov-
ruzov, ADPU-nun Beynəlxalq əla-
qələr üzrə prorektoru, professor Ma-
hirə Hüseynova və digər qonaqlar
iştirak etdilər. Bu konfrans Ulu
Öndərimizin müstəqil dövlətimizin
yaradıcısı və əbədiliyinin təminatçısı
kimi misilsiz xidmətlərinin öyrənil-
məsi, universitetin ideoloji-strateji

inkişafı baxımından yüksək qiymət-
ləndirilir. Konfrans respublikamızın
digər nüfuzlu ali təhsil müəssisələri
ilə daha sıx əlaqələrin yaradılmasına,
əməkdaşlıq təşəbbüslərinin artmasına
səbəb olmuşdur.
     Bu gün Azərbaycan təhsil siste-
mində fundamental işlərin həyata ke-
çirilməsi müşahidə olunur. Avropa
yönümlü təhsil məkanının formalaş-
ması, Avropaya inteqrasiya konteks-
tində ali təhsilin inkişafı və əmək
bazarına istiqamətlənmə, ali təhsilin
keyfiyyətinin təmin olunması uni-
versitetin qarşısında duran vəzifələr-
dəndir. Ali təhsil müəssisələri getdikcə
daha çox təhsil verməklə yanaşı, re-
gionun iqtisadi, sosial və mədəni in-
kişafında aktiv rol oynayır, əmək ba-
zarı, məşğulluq sahəsinə töhfə verirlər.
Qlobal dünyanın informasiya bolluğu
şəraitində təhsilin vəzifələri dəyişir.
Ağılın, intellektin inkişaf etdirilməsi
ön plana keçir. Dünyanın təhsil mə-
kanında, sadəcə, bilik və bacarıqlar
deyil, dəyərlər, kompetensiyalar şəx-
siyyətin inkişafında mühüm atributlar
kimi qiymətləndirilir.
    Müstəqil Azərbaycan dövləti qlo-
ballaşan dünyanın bərabərhüquqlu
subyekti kimi öz inkişafını, sadəcə,
təbii sərvətlərin gətirdiyi dividentlərə
bağlamır və mövcud resurslarını sırf
insan faktorunun prioritetə çevrilməsi
yönündə qurur.
     Yaradıcı, konstruktiv qərarlar qəbul
etməyə, Vətənin və bütövlükdə, dün-
yanın taleyi üçün məsuliyyəti dərk et-
məyə qadir insan yetişdirməyi, peşə
bacarıqlarına malik kadrlar hazırla-
mağı qarşıya məqsəd qoyan “Naxçı-
van” Universiteti öz fəaliyyətini in-
novativ yanaşmalar fonunda qurmaqla
sürətli inkişaf yoluna qədəm qoymuşdur.
Universitetin həyatında müşahidə olu-
nan yeniliklər, aparılan yeni quruculuq
tədbirləri yüksəkixtisaslı, milli və bəşəri
dəyərləri vəhdətdə daşıyan, geniş dün-
yagörüşünə malik, intellektual və rə-
qabətədavamlı mütəxəssislərin forma-
laşmasına ciddi təkan verəcəkdir.

Lalə ALLAHVERDİYEVA
“Naxçıvan” Universitetinin 

Pedaqoji fakültəsinin 
dekanı, dosent

“Naxçıvan” Universiteti Avropa təhsil məkanına
inteqrasiya yolunda

Təhsil millətin gələcəyidir    Cəmiyyətin inkişaf yolu təhsildən keçdiyindən təhsilin gücü cəmiyyətin
bütün sahələrinin inkişafına təsir göstərir. Bu gün Azərbaycan cəmiyyətində
bütün sahələrdə olduğu kimi, təhsil sektorunda da keyfiyyətli dəyişikliklər
baş verir və özünün ictimai, iqtisadi, mədəni xarakteri ilə daha dərin
köklərə malik olduğunu göstərir. Hazırda Azərbaycan təhsil sistemini
dünyanın ən mütərəqqi ölkələrinin təhsil prinsiplərindən istifadə etməklə
təkmilləşdirir, məzmun və struktur dəyişiklikləri aparır. Ən başlıcası,
dünyanın əşrəfi sayılan insanın həyati bacarıqlara malik bir şəxsiyyət
kimi formalaşması istiqamətində səmərəli fəaliyyət göstərir.

İtmişdir
Ordubad şəhərində yaşamış İbrahimov Rauf Mehdi

oğlunun adına olan MH-0013816 seriya nömrəli çıxarış
itdiyindən etibarsız sayılır. 

***
Şərur rayonu Xələc kəndində yaşamış Heydərov

Zöhrab Seyfəli oğlunun adına olan JN-322A inventar
nömrəli “Torpağın mülkiyyətə verilməsinə dair şəhadət-
namə” itdiyindən etibarsız sayılır. 


